
1AIARALDEA #169 2022ko urriaren 19a

“Tabernatik
bota nahi naute 
35 urtez errenta 
ordaintzen egon 
ostean”

AIARALDEA  3
Tubacexeko langile bati 

jarritako 3.000 euroko 

isuna, epaitegira
Laudioko Udaltzaingoa eta 
Tubacexeko grebalaria aurrez 
aurre eseriko dira azaroan

OROZKO 6
Ikastetxean konponketak 

egiteko dirua bideratzea 

eskatu du Eskolako 

kontseiluak
Gaia Udalbatzan eztabaidatu 
zen iragan astean

JENDARTEA 8
Ehunka lagun bildu ditu 

Buru osasunaren aldeko 

martxak
Asasam elkarteak haur eta 
nerabeen buru osasuna jarri 
du aurten erdigunean

EUSKARA 10-11
Zibererasoa jasan 

du Aiaraldea 

Komunikabideak
Gutxienez, zazpi dira halako 
erasoak aitortu dituzten 
euskarazko proiektuak 

KULTURA 22-23
“1970eko hamarkadan 

margolari abstraktua 

nintzen jadanik”
Pedro Eguiluz margolariak 
erakusketa jarri du Orduña 
Hiria Museoan

KIROLA 28
Ehundik gora parte 

hartzaile bildu ditu 

Aiarako Mendi Duatloiak
Josu Urrestarazu eta Enara 
Oronoz gailendu ziren 

IZARO BLANCO PIKATZA:
“Ringa oso gogoko dut, baina 
tatamia izan da ateak ireki 
dizkidan diziplina” 26-27 or.

PERTSONA MIGRATUAK:
“Arrazismo instituzional asko 
dago, asilo eskaera gehienak 
ukatu egiten dira” 18-21 or.

“Ringa oso gogoko dut, baina 

ORDU ALDAKETA
Urriaren 30ean 3:00etan 
2:00ak izango dira

A I A R A L D E A hemen
2022 · 10 · 19

WWW.AIARALDEA.EUS

#169
DOAN



2 AIARALDEA #169 2022ko urriaren 19a

Aiaraldea

herriz herriherriz herri

Capital Energy enpresak 
azeleragailua sakatu du Jesuriko 
parke eolikoaren proiektuan

Capital Energy enpresak bulego berria ireki du Bilboko Bizkaia dorrean, Araba, Bizkaia eta 
Gipuzkoan eraiki nahi dituen zentral eolikoen proiektuak bideratzeko asmoz. Horien artean 
aurkitzen da Jesuri mendi inguruan eraiki nahi duten Larragorri parke eolikoa.

Testua Aimar
Gutierrez Bidarte

Capital Energy - Green Capìtal 
Development S.L. enpresak egoi-
tza berria ireki du Bilboko Bizkaia 
dorrean. Vocento taldeak argita-
ratutako informazio baten ara-
bera, Jesus Martin Buezasen en-
presak bertatik bideratu nahi ditu 
Araba, Bizkaia eta Gipuzkoan au-
rreikusita dituen zentral eolikoak. 
Guztira zazpi dira euskal lurral-
dean konpainiak aurrera atera 
nahi dituen proiektuak, horien 
artean dago Jesuri mendi ingu-
ruan eraiki nahi duten Larrago-
rri parke eolikoa.

Ingurumen inpaktua
Eusko Jaurlaritzako Ekonomia 

Garapen, Jasangarritasun eta In-
gurumen Sailak, bere aldetik, 

Green Capital Development en-
presa promotoreak egin beharre-
ko ingurumen inpaktu azterketa-
ren irismena aletzen duen txoste-
na argitaratu du. Ingurumen in-
paktu azterketa dokumentuaren 
irismena ezartzerako orduan, 
Jaurlaritzak enpresak aurkeztu-
tako behin behineko txostena eta 
kontsulta fasean jasotako ekarpe-
nak hartu ditu oinarritzat.

Martin Buezasen enpresak 
ekainean aurkeztu zuen oina-
rrizko txostena, eta bertan ale-
tu zituen Jesuriko proiektuaren 
nondik norakoak; hala nola obren 
iraupena edota aerosorgailuen no-
lakotasuna. 

Jaurlaritzak igorritako irismen 
dokumentuak ere, etorkizunez-
ko balizko zentral eolikoak izan-
go dituen ezaugarriak bai eta in-
gurunean eragingo dituen kal-

teen inguruko hainbat xehetasun 
azaltzen ditu ere. Xehetasun ho-
rien artean mugitu beharreko lur 
kantitateak aletu dituzte: 193.968 
metro kubiko lur induskatu eta 
erretiratuko dituzte lurzoruaren 
kotak berdintzeko asmoz, 42.955 
landare-lur erretiratuko dituzte, 
eta, azkenik ezpondak eraikitze-
ko 112.497 metro kubiko lur mu-
gitzea aurreikusi dute.

Aerosorgailu bakoitzaren al-
damenean, muntaketa-platafor-
ma bat eraikitzeko beharra adie-
razten du irismen dokumentuak 
ere: "Aerosorgailu bakoitzaren on-
doan, osagai handiak metatzeko 
plataforma bat garbituko da, bai 
eta tona askoko garabia munta-
tzeko eta operatzeko plataforma 
bat ere, aire-sorgailua altxatzeaz 
arduratzen dena. Plataforma ho-
riek parkeko bideekiko parale-

loan jartzen dira". Aurreikusita-
koaren arabera 3.500 metro koa-
dro inguru izan dezakete platafor-
ma hauek.

Aerosorgailuak sor ditzaketen 
kalteen harira, Ekonomia Gara-
pen, Jasangarritasun eta Inguru-
men Sailak dokumentuan onar-
tu du instalazioek hainbat hegaz-
ti espezie kaltetu ditzaketela. "Pro-
posatutako aerosorgailu gehienak 
sentsibilitate handiko eremuetan 
daude, eta hegazti-faunaren gai-
neko eragina aurreikus daiteke" 
,aitortu dute txostenean.

Gorobelera martxa
Arabako mendiak Aske urria-

ren 29an Gorobel mendilerro-
ra egingo du ibilaldia. Izan ere, 
Gaztela Leongo gobernuak Mo-
jon Alto mendiaren inguruan ja-
rri nahi ditu aerosorgailuak.

Larragorriko zentral eolikoaren aurka irailean egindako mendi martxa.  Aiaraldea.eus

Ekonomia 
Garapen, 
Jasangarritasun 
eta Ingurumen 
Sailaren 
txosten baten 
arabera, 
193.968 metro 
kubiko lur 
induskatu eta 
erretiratuko 
dituzte 
lurzoruaren 
kotak 
berdintzeko 
asmoz

Laudioko Udaltzaingoak 
Tubacexeko langile bati jarritako 
3.000 euroko isunak epaitegian 
bukatuko du

Testua 
Aitor Aspuru Saez

Urriaren 1ean Tubacexeko greba 
bere azken egunean zegoen, hurren-
goan sinatu baitzuten akordioa ELAk, 
CCOOk eta Independenteek enpresa-
ko zuzendaritzarekin. Egun lasaia izan 
behar zena, ordea, okertu egin zen bi 
grebalarirentzat.

A. O. urduñarra izan zen horietako 
bat eta horrela kontatzen du: "Hesi ba-
tzuk zeuden ibaitik gertu botata, eta 
nire kide batek eta biok altxatu eta 
mugitu genituen. Fabrika aurrean da-
goen lorategi baten aurrean geunde-
larik, Udaltzaingoaren auto bat ager-
tu eta, espaloira igo zen gure aurrean 
eta polizia bat jaitsi zen -antza oso eza-
guna dena Laudion- esanez ergelak gi-
nela, hori egiteagatik grebaren azken 
egunean". Adierazpen horien ostean, 
langilea hasi zen udaltzainarekin ez-
tabaidatzen eta horrek identifikatzea 
eskatu zion: "Ez zidanez esan zertara-
ko nahi zuen nire NANa, hasieran ez 
nion eman. Gero bai, eta ikusi nuen le-
gez kanpoko gauza bat egiten ari zela 
berarekin: gure agiriei argazkiak egin 
zizkion bere telefonoarekin. Hori da-
tuen babeserako legearen kontrakoa 
da". Hori guztia 09:00ak aldera gertatu 
zen eta 12:00etan, ELA eta LAB sindi-
katuen batzarrak hasi zirenean, A.O.-k 
ikusi zuen hesiak errepidean zeude-
la. Horren ondorioz, beharginak Udal-
tzaingoaren egoitzara jo zuen eztabai-
datzeko agentearekin. "Hain larria ba-
zen hori, nola zen posible hesiak trafi-
koa oztopatzen egotea liskarra gertatu 
eta ordu gutxira?", galdetzen du behar-

ginak. Handik eta hilabete eskasera, 
azaroan, langileak isunaren berri izan 
zuen. Salaketan jasotzen denaren ara-
bera, agenteak leporatzen zion errepi-
dea oztopatzea hesiekin, beharginak 
erabat ukatzen duena: "Egin genuen 
argazkian ikus daiteke hesiak lorate-
gian daudela, eta ez errepidean. Guk ez 
genituen errepidean jarri, akusazioa 
faltsua da, niretzat muntaia poliziala-
ren itxura dauka". Ustezko arau haus-
tea trafikoaren esparrukoa da eta Lau-
dioko Udalak kudeatzen du. Guztira, 
isuna 3.000 eurokoa da. Hori ez ezik, 
ez identifikatzea, errespetu falta eta la-
bana eramatea ere leporatu zion poli-
ziak: "Pankartak jartzeko soka batzuk 
eta laban bat nuen eta legez kanpoko 
arma eramatearen akusazioa sartu zi-
dan salaketan". Azken bi isun horiek, 
700 eurokoa bakoitza, Ertzaintzak bi-
deratu zituen Herritarren Segurtasu-
nerako Legea -Mozal Legea bezala eza-
gutzen dena- erabilita.

Bai bere kabuz, zein sindikatuen bi-
tartez, langileak alkatearen eta udal-
tzainburuaren ateak jo zituen eta azke-
nean lortu zuen eurekin biltzea, azal-
tzeko akusazioak ez zuela zerikusirik 
errealitatearekin. Dena den, udal ar-
duradunek adierazi zioten isuna ken-
tzea prebarikazioa izango litzatekeela 
eta ohiko prozedura jarraituko zutela. 
Horren aurrean, langileak bi helegite 
jarri ditu ELA sindikatuko abokatua-
ren bitartez eta kasuak Administra-
zio Epaitegian bukatuko du azaroa-
ren 21ean. Egun horretan bi aldeek 
euren bertsioak aurkeztu beharko di-
tuzte eta epaileak ebatzi beharko du 
nork duen arrazoia.

Basabide baten 
bidez lotu dituzte 
Arakaldo eta 
Arrankudiaga

Testua 
Aimar Gutierrez Bidarte

Oinezko bide berri batek lotu-
ko ditu aurrerantzean Arakal-
do eta Arrankudiaga-Zollo, bi 
udalerrien artean "modu iraun-
korrean eta motorrik gabe iga-
rotzeko" aukera eskainiz he-
rritarrei. Bidea eraikitzeko Pe-
txabitik Urgoitiraino zihoan 
Andabide zaharra berreskura-
tu dute.

Ibilbideak 4 kilometroko lu-
zera du Nerbioi ibai-ertzetik. 
"Jende guztiarentzat da egokia 
— adierazi dute Arrankudia-

ga-Zollo eta Arkaldoko Udaleta-
tik —, adin eta egoera fisiko guz-
tietako txangozaleentzat, fami-
lientzat, turismo aktiboa prak-
tikatzen dutenenentzat, etab". 

Obrak lau hilabetez luzatu 
dira eta orotara 119.717,40 eu-
roko aurrekontua izan dute. 
Horietatik 80.000 euro Eusko 
Jaurlaritzak finantzatu ditu, 
Arakaldoko Udalari esleituta-
ko diru-laguntza baten bidez, 
garapen jasangarria sustatzen 
duten ekintzak diruz laguntze-
ko deialdiaren barruan. Gaine-
rako 39.717,4 euroak Arakaldo-
ko Udalak jarri ditu.

Langileek liskarraren argazkia atera zuten, zeinean ikusten den hesiak lorategian daudela.  Aiaraldea.eus

Azaroaren 
21ean izango da 
Administrazio 
Epaitegian 
hitzordua. 
Alde batean 
Tubacexeko 
grebalarietako 
bat egongo da, 
eta bestean 
Laudioko 
Udaltzaingoa

BMk bere gain 
hartu ditu 
Superberriakeko 
langile eta dendak

Testua 
Txabi Alvarado Bañares

Ostiralean gauzatu zuten BM 
supermerkatu katearen, Su-
perberriakeko zuzendaritza-
ren eta langileen artean erdie-
tsitako akordioa. Beharginak 
Uvescoren (BM katearen jabea-
ren) eskuetara igaro dira, Lau-
dio, Amurrio, Ugao eta Bilboko 
dendekin batera. Modu horre-
tan, hemendik aurrera empresa 
horrek Araba eta Bizkaian duen 
lan hitzarmena aplikatuko zaie 
langileei.

Gauzak hala, amaiera eman 
diote irailean abiatutako ga-
tazkari. Denda guztiak itxi eta 

langile guztiak kaleratzeko as-
moa adierazi zuen orduan Su-
perberriakeko zuzendaritzak. 
Langileek greba mugagabea 
abiatu zuten eta babes zabala 
jaso zuten herritarren partetik 
egun horietan egindako mo-
bilizazioetan. Borrokak emai-
tzak izan zituen: Superberriake-
ko zuzendaritzak bertan behera 
utzi zuen Enplegua Erregulatze-
ko Espedientea, dendak eta lan-
gile guztiak Uvescori subroga-
tzea onartuta. Hori da atzo egin 
zutena. 

Langileen ordezkariek azal-
du dutenez, dendak itxita egon-
go dira ostegunera arte, trantsi-
zioa burutzeko. 

Nerbioi ibai-ertzan zehar doa bidea.  Aiaraldea.eus

San Juan erreka gaineko zubi 
berriko azken habea jarrita, 
obrek “mugarri garrantzitsu 
bat” erdietsi dutela azaldu dute

Testua 
Aimar Gutierrez Bidarte

Antonio Aiz Uraren Euskal Agen-
tziako zuzendariak eta Ander Añi-
barro Laudioko alkateak San Juan 
erreka uholdeetatik babesteko 
obrak bisitatu zituzten iragan as-
tean Azaldu dutenez, urte hasie-
ran abiatutako lanen "mugarri" be-
rri bat jarri zuten urriko lehenego 
astean. Izan ere, San Juan erreka-
ren ibilguaren gainean Goikopla-
za eta Nerboi kaleak lotuko dituen 
zubi berriko azken habea instala-
tu zuten. Antonio Aizek adierazi 
zuenez, aurreikusi baino zailtasun 
gehiago aurkitu dituzte lanek. Izan 
ere, gasa eta argindarra bezalako 
zerbitzu ugari desbideratu behar 
izan zituzten obrak hasterakoan. 
"Behin zubia amaituta dagoela, eta 
zerbitzu guztiak berriro ere berta-
tik bideratzen ditugunean, erre-
ka bazterren naturalizazioa gera-
tuko zaigu bakarrik lanak amaitu-
tzat jotzeko" azpimarratu zuen Ura 
agentziako zuzendariak. Aurreiku-
si dute 2023ko otsailean bukatuko 
dituztela obrak.

Uholdeen aurkako babesa
Urte hasieran abiatutako lanen 

helburua San Juan erreka uholdee-
tatik babestea da. Orain arte uhol-
de arrisku handiko eremua zen San 
Juan erreka Nerbioi ibairekin bat 
egiten zuen bokalea. Ibaiadarrak 
ubide ahokatu eta estali batetik egi-
ten zuen bat Nerboiarekin, eta eu-
riteetan buxatzeko erraztasun han-
diak zituen. 

Hain zuzen ere, 2021eko aza-
roan jazo zen azken uholdea in-
guru horietan Ander Añibarrok 
gogorarazi duenez. Orduko har-
tan, euri jasa indartsuen ondo-
rioz, gora egin zuten Nerbioi eta 
San Juan erreketako urek. "Udal-
tzaingoarekin koordinatutako 
erantzun azkarrari esker, San 
Juan errekaren gaineko aparka-
lekutik autoak ateratzea lortu ge-
nuen", gogorarazi  zuen Añiba-
rrok. "Behin lanak bukatuta, au-
rreikusi dezakegu ez dugula be-
rriro ere gure burua horrelako 
egoera batean ikusiko", azpima-
rratu zuen alkateak.

Hori ekiditeko Zumalakarregi 
eta Goikoplaza kaleen arteko 150 
metroko zatian egin dituzte jardu-
ketak: San Juan errekaren zabale-
ra handitu, Nerboi ibaiarekin zuen 
geometria hobetu eta bere ibilgua 
aire zabalera ireki dute.

Aizek azaldu zuenez, jarduke-
tari esker errekaren ahalmen hi-
draulikoa handitu egin da: "Orain 
arte ur goraldien errepikatze-den-
bora 10 urtekoa zen inguruan. La-
nen ostean errepikatze-denbora 
100 urtekoa izango da ibilguan eta 
500 urtekoa erreka ertzetan. Ho-
rrek nabarmen jaitsiko du uholde 
arriskua". Lanek, milioi bat euro-
ko kostua izan dute guztira.

Lan gehiago
Behin San Juan errekako lanak 

amaituta, aurrera jarraituko dute 
Nerbioi ibaiaren uholdeen aurka-
ko defentsarako proiektuarekin. 
Proiektuaren helburuak Nerbioi 
ibaiaren ahalmen hidraulikoa 
handitzea, eta ur-goraldien erre-
pikatze denbora 100 urtekoa iza-
tea dira; 438 metro m³/s-ko ema-
ria, hain zuzen ere. Horretarako, 
Kurajo pasabidearen eta Altzarra-
te zubiaren arteko ibaiaren ohea-
ren sakonera handituko dute, me-
tro bateko indusketa eginez.

Europar Batasuneko Next Ge-
neration funtsen bidez finantza-
tuko dute proiektua, 4,7 milioi eu-
roko kostua izango duena. Aurre-
ratu dutenez, lan horiek 17 hilabe-
tez luzatuko dira.

Arabako Foru Aldundiak 
berretsi du 2024ko 
amaierara arte ez dela 
Lamuzako Kultura Etxe 
berritua irekiko

Testua 
Aitor Aspuru Saez

Foru Gobernu Kontseiluak 
gaur abiatu du esleipena La-
muzako Kultura Etxeko obrak 
amaitzeko. Guztira, 2.955.797 
euroan egin du eta 18 hilabe-
teko epearekin. Aurreikuspe-
nen arabera, prozedura bu-
katuko da udaberrian, obrak 
2023ko uda baino lehen hasi 
eta 2024aren amaieran buru-
tzeko.

Zaharberritze proiektuaren 
helburua da ia 4.000 metro koa-
droko eraikin horren funtzio-
naltasuna eta irisgarritasuna 
hobetzea. Besteak beste bana-
keta aldatuko dute, jauregia-
ren hegalak lotuko dituzten 
ibilbide berriekin.

Irisgarritasuna
Lanen xedeetako bat da erai-

kin guztiz irisgarri bihurtzea 
igogailu berri baten bidez, des-
nibelak kenduta, zoladura ba-
tzuen kota aldatuta, arrapala 
txikiak erabilita eta mugikor-
tasun urriko pertsonentzako 
komun irisgarri berriak erai-
kita. Proiektuak, gainera, ar-

datz-korridore handi bat au-
rreikusi du, jauregiaren mu-
tur bat bestearekin lotzeko.

Halaber, baliozko elemen-
tuak eta apaingarriak zaharbe-
rrituko dituzte: zurezko eskai-
lerak eta burdina forjatuzko 
barandak, estaldura zerami-
koak, tximiniak, ate batzuk... 
Horrez gain, gelen zoladure-
tan, hormetan eta sabaietan, 
instalazio elektrikoetan, itur-
gintzan, segurtasunean eta be-
rokugailuetan ere esku hartu-
ko dute.

5 urtez itxita egongo da
2020an hasi ziren lanak La-

muzako Kultura Etxean eta ho-
rren ondorioz, 2019ko urrian 
eskatu zieten hainbat talde 
erabiltzaileri lekua uzteko. 
Hortaz, 5 urtez egongo da itxi-
ta eraikina.

Lehen fase horretan estal-
kiak eta fatxadak berritu zi-
tuzten, 2,8 milioi euroko aurre-
kontuarekin. Aurretik, Musika 
Etxearen eta Kasinoaren bir-
gaitze integralari ekin zioten, 
3 milioi eurorekin. Egun, udal 
liburutegia Musika Etxean ko-
katuta dago, esaterako.

Ura Euskal Agentziak eta Laudioko Udalak agerraldi bateratua egin zuten.  Aiaraldea.eus

Altuna y Uria enpresak 
eskaintza egin du 
Antzokia eraikitzeko

Testua 
Aitor Aspuru Saez

Aurreko deialdia bertan 
behera utzi eta gero, Udalak 
eskaintza bat jaso du Laudio 
Antzokia eraikitzeko obren 
bigarren lehiaketan. Altuna 
y Uria izan da proposamena 
egin duen enpresa eta toki-
ko erakundeak azaldu du az-
tertzen ari direla ea baldin-
tza guztiak betetzen dituen.

Horrela izanez gero, toki-
ko erakundeak lanak eslei-
tuko lizkioke eta obra urtea 
amaitu baino lehen hasiko 
litzateke. Gauzak horrela, 

eta aintzat hartuta 24 hila-
beteko lanak direla, 2024an 
irekiko lituzke ateak.

Gogoratu beharra dago 
aurreko lehiaketan enpre-
sek baxuegitzat jo zutela 
Laudioko Udalaren aurre-
kontua, 5.180.863,11 euro-
koa.

Edonola ere, hori ez da 
izan Laudio Antzokiak izan-
dako atzerapen bakarra. 
2018an Euskal Herriko Ar-
kitektoen Elkargoak helegi-
tea jarri zuen proiektuaren 
lehiaketan eta 2019an exe-
kuzio proiektuaren kasuan 
beste helegite bat egon zen.

herriz herriherriz herri

Herriko ondarea berreskuratzeko 
kirikino-hesi eta zaldikoa 
eraikiko dituzte auzolanean

Testua 
Izar Mendiguren Cosgaya

Astelehenean 18:30ean elkar-
tuko ziren Kultura Etxean Okon-
doko ondarea berreskuratzeko 
ekimenaren inguruan hitz egite-
ko. Iñaki Garcia Uribe etnogra-
foa izanz en hiztorduko gida-
ria. Izan ere, zaldikoa eta kiri-
kino-hesia berreskuratzea nahi 
dute. Hala adierazi du Naiara 
Otaola zinegotziak: "Obra be-

rehala hasiko da. Bilera, jen-
deari nola egingo den azaltzeko 
egin da, eta parte hartzera ani-
matzeko, politena jende askoren 
eta anitzen artean egitea baita". 

Otaolak aurreratu duenez, 
eraikiko dutena izango da Okon-
doko kirikino-hesi bakarra, "eta 
hori egiten lehenengo herria 
gara, hori esan digu Iñaki Gar-
cia adituak". Izan ere, kiriki-
no-hesi ugari daude udalerrian, 
baina ez herrigunean.  "Leku pu-

bliko batean kirikiñausia egiten 
den lehenbiziko herria izango da 
Okondon. Nagusiki, ezkutatuta 
eta mendian daude kirikiñau-
siak eta. Horregatik, auzolanean 
obra hau bultzatzen duen lehen 
herria izango gara estatuan", az-
pimarratu du EH Bilduko zine-
gotziak. Garaikoetxea parkea-
ren alboan egongo da kokatua.

Bestalde, zaldikoa ere eraiki-
ko dute udalerrian, haurresko-
lako parkearen alboan.

Greba egingo dute 
Ferroko langileek 
azaroaren 3an, 
“enpresaren 
inmobilismoa salatu 
eta lan baldintzak 
hobetzeko”

Testua 
Txabi Alvarado Bañares

Mobilizatzen hasi dira Lau-
dioko Ferro Perfomance Pig-
ments Spain S.L. enpresako 
(antzinako Nubiola) langileak, 
“enpresaren inmobilismoa sa-
latu eta lan baldintzak hobe-
tzeko”. Aste honetan hasi dira 
protestak; elkarretaratzeak egi-
ten  ari dira enpresako sarrera 
nagusiaren aurrean. Azaroa-
ren 3an, aldiz, 24 orduko pa-
roa egingo dute.  Enpresa Ba-
tzordeak azaldu duenez, langi-
leen asanbladan adostutako lau 

puntu bidali zizkioten zuzenda-
ritzari uda aurretik, “negoziatu 
ahal izateko”. 

Hauek dira lau puntu horiek: 
KPI-aren igoera bermatzea, 4. 
txandako langileen egoerari 
erantzuna ematea, lanpostuen 
balorazioa eta IT egoeran pri-
mak. Baina, langileen ordezka-
riek salatu dutenez, oraindik ez 
dute erantzunik jaso. Euren us-
tez, “borondate falta” baino ez 
da zuzendaritzarena, empresa 
“egoera ekonomiko onean” da-
goelako. “Horregatik, irabazi 
horiek ere langileon artean ba-
natzeko ordua dela uste dugu”.

AiaraldeaOkondo

Laudioko tren geltokiko 
igogailuak martxan 
daude, herritarren kexei 
esker

Testua 
Aitor Aspuru Saez

Laudioko tren geltokia berri-
tzeko lanak duela urtebete bai-
no gehiago hasi ziren eta azken 
asteetan, igogailu berriak erai-
kita egon arren, ez zeuden fun-
tzionamenduan, pasa den as-
tera arte. Ordura arte, gelto-
kiko langileek azaltzen zuten 
"komunikazio sistema" instala-
tzea falta zela eta, horren ondo-
rioz, ez zutela zerbitzurik ema-
ten. Gauzak horrela, erabiltzai-
leen kexak ohikoak izan dira, 
baita erreklamazioak ere. Dena 

den, urriaren 9an garraio pu-
blikoa hartu zuten hainbat la-
gun (emakumezkoak gehienak, 
umeen orgatxoekin arazoak 
izan zituztenak, besteak beste) 
erreklamazioa jartzeko batu zi-
ren. Agiria betetzean, kontura-
tu ziren Renfe enpresako inpri-
makia zela betetzen zena. Hau 
da, garraio konpainiak berak 
kudeatzen zituela kexak. Ondo-
rioz, Laudioko Udaltzaingoari 
deitu zioten eta Kontsumobide-
ko inprimakiak exijitu zituzten. 
Talde ekintza horren ondorioz, 
Renfek egun gutxiren buruan ja-
rri zuen martxan igogailua.

Asteartean egindako elkarretaratzea.  LAB Aiara



6 AIARALDEA #169 2022ko urriaren 19a

Orozko

herriz herriherriz herri

Ikastetxean konponketak egiteko 
dirua bideratzea eskatu du 
Orozkoko Eskolako kontseiluak

Kontseiluko gurasoek testua idatzi eta zabaldu dute, herritarrek eskaera bideratu dezaten Orozkoko 
Udal Aurrekontuen proposamenetara. Gaia udalbatzan eztabaidatu zuten iragan astean.

Testua Aitor
Aspuru Saez

Orozko Eskolako Kontseiluan 
aritzen diren gurasoek testua za-
baldu zuten astelehenean bere blo-
gean eta sare sozialetan. Ekimen 
horren bidez eskatu diete herrita-
rrei udal aurrekontuen proposa-
menen bilketa fasean -urriaren 
20ra arte dago indarrean- iradoki 
dezaten dirua bideratzea eskolan 
konponketak egitera.

Izan ere, gurasoen aburuz, man-
tenua ez da egokia ikastetxean eta 
hezetasunak eta gune kaltetuak 
daude, bereziki jantokian, non 
zuloa dagoen sabaian, baina bes-
te gune batzuetan ere, adibidez, 
gimnasioan. Berez, gurasoek na-
barmendu dute irakasle bat erori 
zela irailean baldosa apurtu baten 
erruz eta oraindik bajan dagoela.

Euren ustez, horrek segurtasun 
arazoak sortzen ditu eta arriskuan 
jartzen ditu umeak. Hori ez ezik, 
idazkiak jasotzen du jadanik osa-

sun ikuskaritzaren bisita ere izan 
dutela, duela astebete ez dagoela-
ko ur berorik ikastetxean.

Udalbatzan eztabaida
Asteartean bertan ohiko osoko 

bilkura egon zen Orozkon eta erre-
gu eta galderen txandan EH Bilduk 
hainbat galdera egin zizkion alka-
teari aferari buruz eta kritikatu 
zuen eskolaren egoeraren berri 
izan zutela herritarren bitartez, 
udal hezkuntza batzordean ez baita 
informazio guztiarekin landu gaia.

Pedro Mari Intxaurraga alka-
teak luze hitz egin zuen eskolari 
buruz. Hasteko, aitortu zuen obra 
eta konponketa ugari egin behar 
direla oraindik, baina ukatu zuen 
utzikeriarekin jokatu izana. "Gau-
za batzuetan arrazoia dute, obra 
guztiak ez baitaude eginda, baina 
beste batzuetan ez. Adibidez, lan 
batzuk burutu ditugu eta beste ba-
tzuk ezin izan ditugu egin. Esatera-
ko, jolastokiko hesi bat konpontze-
ko materialak ez dira heldu, nahiz 

eta duela lau hilabete eskatu geni-
tuen, lantegiak ez ditu bidali", azal-
du dio gaur Aiaraldea Komunikabi-
deari alkateak.

Bere iritziz, arazoaren muina 
da udalak ez duela bitarteko eko-
nomiko nahikorik aldi berean lan 
guztiak egiteko. Bestalde, ordezka-
riak ezintasuna agertu zuen zen-
bait arazo konpontzeko: "Jantoki-
ko itoginean hiru aldiz esku hartu 
dugu brigadaren bitartez, baina ez 
dira gai izan arazoaren iturburua 
topatzeko. Guk lehenesten dugu 
gure bitartekoekin egitea konpon-
ketak eta ez da posible izan, kon-
tratazioa bideratu beharko dugu".

Hain zuzen, Adieko buruak ziur-
tatu du azkenaldian 50.000 euroko 
inbertsioa egin dela ikastetxean eta 
alkateak berak aipatu zion EH Bil-
duri ez dela diru asko, ikastetxean 
dagoen egoera aintzat harturik.

Horrez gain, kontseiluko gura-
soei leporatu zien nahasmena sor-
tzea, testuan agertzen diren zen-
bait obra egin direlako jadanik eta 

beste batzuk bidean daudelako: 
"Psikomotrizitate gelan linoleoa al-
datu zen udan eta beste gela batzue-
tan egingo da Gabonetan, udan ez 
baikenuen denbora nahikorik izan 
dena bukatzeko. Jantokiko baldosa 
apurtuak asteburu honetan bertan 
ordezkatuko dira".

Halaber, nahasmen horren ba-
rruan, alkateak argudiatu zuen jan-
tokiko mahaiak aldatzea ez dela to-
kiko eskumena, baizik eta Eusko 
Jaurlaritzarena. Ur beroaren fal-
taren harira, Intxaurragak azal-
du zuen bigarren aldiz matxura-
tu dela berogailua: "Lehenengo al-
dian gure bitartekoekin konpon-
du genuen, baina orain hori ez da 
nahikoa eta ordezkatu behar dugu. 
Horregatik idatzi du osasun ikuska-
riak txostena".

Hurrengo Udalbatza
Erregu eta galderen bigarren 

txandan EH Bilduk esan zion al-
kateari eskolako zuzendaritzak 
emandako 18 kalteen zerrendari 

buruzko informazioaren gaine-
ko galdera ez ziola erantzun eta 
Intxaurragak konpromisoa har-
tu zuen hurrengo udalbatzan lan 
horiei guztiei buruz mintzatzeko 
banan banan "dokumentazio guz-
tiarekin".

EH Bilduren iritzia
EH Bilduk prentsa oharra zabal-

du du gaur bertan bere iritzia pla-
zaratzeko eta azpimarratu du, bere 
ustez, udal gobernuaren utzike-
riaren emaitza dela egungo egoe-
ra. Alde batetik, argudiatu du kon-
ponketa zerrenda 2022ko urtarri-
letik duela udalak.

Bestetik, koalizioak aldarrika-
tu du obrak kontratatzeko emer-
gentziazko prozedura baliatu dai-
tekeela, iaz 260 kontratazio egin zi-
relako horrela: "Egoera hau ez da 
baliabide ekonomikoen eta inber-
tsio faltaren eraginez sortu, esko-
laren egoera Adieren kudeaketa-
ren ondorio zuzena dela uste du 
EH Bilduk".

Kontseiluko gurasoek testua idatzi eta zabaldu dute, herritarrek eskaera bideratu dezaten Orozkoko Udal Aurrekontuen proposamenetara.  Aiaraldea.eus

herriz herri

AiaraldeaArtziniega Aiara
Erretes Tuterako San Roke 
ermita ez dute 2022an 
konponduko, babes 
ekonomiko faltagatik

Testua 
Txabi Alvarado Bañares

Artziniegako Udalak ez du 
aurten Erretes Tuterako San 
Rokeko ermita atontzerik izan-
go. Joseba Vivanco alkateak 
sare sozialetan aipatu due-
nez, 21.240,64€ esleitu dizkiete 
"partidako aurrekontu agorpe-
nagatik" Arabako Foru Aldun-
dian, nahiz eta ebazpenean 
67.230,84€ aitortu.

Alkateak azpimarratu du 
proiektuak %72ko dirulaguntza 
eskuratu behar zuela, baina bal-

dintza ekonomiko hauetan ezin 
diotela erronkari heldu, "Uda-
lak 72.000€ inguru jarri behar-
ko lituzkeelako, eta obra 2022ko 
abenduaren 30erako bukatuta 
egon beharko litzatekeelako". 
Dena den, alkateak nabarmen-
du du, mota honetako jardue-
retarako ez direla aski Araba-
ko Foru Aldundiko fondoak, "eta 
XVII. mendeko ermita kontser-
batzeko modua" aztertuko dute-
la etorkizunari begira: "Erabile-
ra herriko jendearekin zehaztu-
ko dugu behin azpiegitura be-
rreskuratuta".

50 urte barru irekiko den 
denbora kutxan ekarpenak 
egiteko aukera dago, 
Artziniegako hiribilduaren 
800. urteurrenerako

Testua 
Izar Mendiguren Cosgaya

Artziniegak urte osoa da-
rama ospatzen duela 750 urte 
Alfontso X. Jakitunak Herri 
Gutuna eman ziola. Edono-
la ere, efemerideari lotutako 
ekintzak amaitzen ari dira. 
Hain zuzen, azaroaren 2an 
izango da azkena, egun ho-
rretan eman baitzion erre-
geak dokumentua herriari.

Hori dela medio, Artzinie-
gako Udala urteurren egitas-
moaren azken txanpa pres-
tatzen ari da, eta hori ez 
ezik, etorkizunera begira 
ere jarri da. Hori dela eta, 
denbora kutxa prestatzen 

ari dira, 50 urte barru ire-
kitzeko. Hau da, hiribildua-
ren aitortzaren 800. urteu-
rrenean.

Kutxa horren barruan, to-
kiko erakundeak herrita-
rren ekarpenak jaso nahi 
d it u. Hor ret a ra ko epea 
urriaren 7an hasiko da eta 
azaroaren 2an bukatu. Ar-
tziniegarrek euren mezuak 
islatu ditzakete A4 orri ba-
tean, gehienez, idatzitako 
testuan, marrazki batean 
edo argazki batean.

Behin epea iraungita. Uda-
lak kutxa zigilatuko du eta 
2072. urtera arte zainduko 
du, urte horretako azaroa-
ren 2an irekitzeko.

Ermita konpontzeko dirulaguntzari uko egin dio Udalak.  Aiaraldea.eus

Udalerrian eskaintzen ez diren 
musika eta dantza jarduerak 
diruz laguntzeko epea ireki dute

Testua 
Izar Mendiguren Cosgaya

Aiarako Udalak zabaldu 
zuen astelehenean deialdia 
herrian bertan eskaintzen ez 
diren musika eta dantza jar-
duerak diruz laguntzeko. Ho-
rrela, iazko irailetik aurtengo 
ekainera arte ekintza mota ho-
riek egin dituztenek, aukera 
izango dute babes ekonomi-

koa jasotzeko. Jarduera ho-
riek Euskal Autonomia Erki-
degoan antolatutakoak izan 
beharko dira.

Guztira, 6.000 euro bide-
ratuko ditu tokiko erakun-
deak eginkizun horretara eta, 
gehienez, beste herri horretan 
erroldatuta ez daudenei toki-
ko erakundeak kobratzen dien 
kopuru gehigarria ordaindu-
ko du.

Aiararrek zenbait baldin-
tza bete beharko dituzte diru-
laguntza jasotzeko; gutxienez 
azken sei hilabeteetan udale-
rrian erroldatuta egotea edo-
ta jardueraren %80ko saioetan 
parte hartu izana.

Dokumentazio guztia aur-
kezteko azken eguna azaroa-
ren 2a izango da eta udal erre-
gistroan laga beharko da es-
kaera orria.  

argazki erreportajea

Ehunka lagun bildu ditu Buru 
osasunaren aldeko martxak

Testua Txabi
Alvarado Bañares

Asasamek antolatu zuen eki-
mena,  Buru Osasunaren 
Nazioarteko Egunaren testuin-
guruan, urteroko dinamikari 
jarraiki. Aurten, haur eta nera-
been buru osasunean jarri du 
begirada Aiaraldeko elkarteak, 
horri lotutako kanpaina eginez.

Haur eta gazteak erdigunean
"Tradizioz erabat ahaztua, 

eta, batzuetan gutxietsia" den 
haur eta gazteen buru osasunean 
jarri nahi izan du arreta ASA-
SAMek aurtengo Nazioarteko 

Egunean. Horretarako, buru 
osasunaren zaintza eta babesa 
txikitatik landu beharra azpi-
marratu dute, eta, erakunde 
publikoak eta eragileak inter-
pelatzeaz gain, haurrak dituz-
ten familiengan eta hezkun-
tza-komunitatearengan ere jarri 
dute pertsona ororen buru 
osasunari erreparatzeko ardu-
ra.

"Baliabide ekonomikorik eta 
giza baliabiderik ez dagoenez, 
buru osasunari eskaintzen zaion 
arreta ez da nahikoa, non eta 
haur eta gazteen buru osasu-
neko arazoak areagotu egiten 
ari diren garai honetan", azaldu 

du Arbaizagoitiak gaurko aur-
kezpenean. Datuak ere mahai-
gaineratu dituzte: Osasunaren 
Mundu Erakundearen arabera, 
munduan 10 eta 19 urte bitar-
teko zazpi gaztetik batek dauka 
buruko nahasmenduren bat. 
Azaldu dutenez, gainera, pan-
demiak, "pandemiak lehendik 
zeuden arazoak larriagotu ditu".

Gazteen buru osasunean era-
giten duten faktoreak zerren-
datu dituzte: lana lortzeko 
zailtasunak, genero desberdin-
tasunak, sexu-abusuak haur-
tzaroan, eskola jazarpena, 
ciberbullyinga, mendekotasu-
na edota suizidio-ideiak.

Ehunka lagunek parte hartu zuten iragan urriaren 16an Asasamek antolaturiko Aiaraldeko Buru 
osasunaren aldeko martxan. Goizeko hamarretan abiatu ziren parte hartzaileak Laudio eta 
Amurrioko plazetatik, eta Luiaondon batu ziren gero. 

babestutako edukia

erreportajea

Testua Izar
Mendiguren Cosgaya

Sare sozialetako kontu lapu-
rretak, blokeoak… egunero-
ko ogi dira espazio digitaleta-
ko erasoak. Bestelako komuni-
kazio tresnetan ere areagotu da 
joera. Eusko Jaurlaritzaren esa-
netan, %80 egin dute gora deli-
tu informatikoek azken lau ur-
teetan. “Delitu horien %90, gai-
nera, iruzurrak ei dira”, adiera-
zi du Joxe Rojas adituak Tekno-
pata.eus webgunean. 

Aiaraldea Komunikabidea-
ri, esaterako, irailaren 28an la-
purtu zioten Facebook kontua, 
eta Youtubeko eduki guztiak 
blokeatuta dauzka egun enpre-
sa teknologiko multinaziona-
lak, arauak urratu izanagatik. 
Zehazki, kriptotxanponen in-
guruko spam edo “publizitate 
erasokorra” sartu zuten komu-
nikabidearen kanalean; eta pu-
blizitate hori  Youtubeko arauen 
kontra doala-eta, 2010.urteaz ge-

roztik Aiaraldea Komunikabi-
deak ekoitzitako ehunka bideo 
blokeatuta edo “ez erabilgarri” 
daude uneotan. Facebook kon-
tua ere lapurtu dute, pasahitzak 
berreskuratzeko datuak alda-
tuta. Alabaina, Aiaraldea Gaur 
orria izanik (eta kontua lapur-
tzeko erabilitako posta helbidea-
rekin sortuta ez zegoenez) albo 
kalteak txikiagoak izan dira Fa-
cebooken  Aiaraldea hedabidea-
rentzat. Youtubeko ikus-entzu-
nezkoak berriro ikusgai jartzeko 
helegitea ipini dio Aiaraldea Ko-
munikabideak enpresari, baina 
erantzunaren zain dago orain-
dik. Bien bitartean, behin-behi-
neko kanal batean plazaratuko 
dira hemendik aurrera ekoitzi-
tako ikus-entzunezkoak.  Aia-
raldea Komunikabidea izango 
da hackeatzeak iraun bitartean 
baliatuko den behin-behineko 
Youtube kontua.

Pantailak Euskaraz ekimena-
ren Twitter kontuan ere kripto-
txanponen inguruko mezuak 

eta bideoak plazaratu zizkieten 
urriaren 11n; eta horrenbestez, 
kontuak blokeatu dizkiete arra-
zoi beragatik. “Konturatu bezain 
laster saio guztiak gailu denetan 
itxi eta pasahitzak aldatu geni-
tuen. Arazoa konponduta ze-
goela uste genuenean, urriaren 
14an, Twitterrek bertan behe-
ra utzi zuen gure kontua arau 
hausteagatik. Oraindik ez dugu 
berreskuratu. Hainbat eskaera 
egin dizkiogu Twitterri, eta sa-
reetan ozen salatu dugu”, adie-
razi diote Aiaraldea Komunika-
bideari. 

Hamaika Telebistako Maddi 
Mochales digitalizazio eta edi-
zio buruak ere gogoan du udan 
jasandako identitate lapurre-
ta: “Aldaketa bakarra izenean 
'_' ikurra gehitu zutela zen: era-
biltzailearen begietara, ia ez-
berdindu ezineko aldea. Iden-
titatea lapurtu ziguten erabil-
tzaileen datuak lortzeko”. Krip-
totxanponei buruzko edukiak 
zabaltzen hasi ziren kontu ho-

rretatik, eta konturatu orduko 
moztu zuten bidea: “Kontu hori 
ez segitzeko eta mezua zabaltzen 
laguntzeko eskatu genien jarrai-
tzaileei. Egia da komunitateak 
segituan erantzun eta arazoaren 
berri hedatzen lagundu zigula”.

Argia komunikabideari Twit-
ter eta Facebooken ingelesez-
ko mezu automatikoak argita-
ratu zizkieten ordenagailu ba-
tean sartutako birus bat oina-
rri: “Mezuak ezabatu, platafor-
ma horien pasahitzak aldatu eta 
arazoa konpondu genuen. Lan 
gehiago eman zigun Youtubeko 
kanala kudeatzeko gmail kon-
tuak: Googlek pasahitza alda-
tzeko daukan sistema automa-
tizatuen bitartez guk ezin izan 
genuen pasahitza berreskura-
tu”. Argiako Axier Lopezen hi-
tzetan, aspaldi sortutako hel-
bidea izanik, “gakoak egunera-
tzeko jarritako telefono zenba-
kia aspaldikoa zen eta ez zegoen 
erabilgarri”. Alabaina, Googlen 
langile ezagun baten bidez lortu 

2010.urteaz 
geroztik 
Aiaraldea 
Komunikabideak 
ekoitzitako 
ehunka bideo 
blokeatuta edo 
“ez erabilgarri” 
daude uneotan

Ziberrerasoak, guztion 
arrisku eta arazo

Aiaraldea Komunikabideaz gain, beste zenbait hedabide eta komunikazio proiektu erasotu dituzte 
azkenaldian hackeatzaileek. Zer egin daiteke, ordea, arriskua ekiditeko edo murrizteko? 

Aiaraldea Komunikabidearen Youtube kanala lapurtu eta desagerrarazi zuten iragan irailaren 28an, kriptotxanponen edukiak plazaratzeagatik. Aiaraldea.eus

Mendiguren Cosgaya

zuten Youtubeko kanal hori eu-
rena zela erakustea eta jabetza 
eskuratzea.

Infosareaneko Ion Aldanon-
dok ere ez du ahaztu 28 kanala-
ri (Tolosaldeko telebista) pasa-
takoa: “Orain hiru urte 28 Ka-
nala lapurtu ziguten, eurena 
egin zuten kontua eta genituen 
jarraitzaile zein jarraitzen ge-
nituen kontaktu guztiak galdu 
genituen. Ez zen modurik egon 
berreskuratzeko. Kontu berria 
sortu behar izan genuen, zero-
tik hasita”.

Topaguneari ere Euskaraldi-
ko kontua kendu zioten aurreko 
edizioan, eta Halabediri You-
tubeko kanala itxi zioten due-
la zenbait urte. Gutxienez, be-
raz, zazpi dira halako erasoak 
aitortu dituzten euskarazko ko-
munikabideak edo komunikazio 
proiektuak. 

Arriskua ekiditeko zer egin?
Urtzi Odriozola Codesin-

taxeko webgune garatzailea 
argi mintzo da: “Ziberrera-
soen atzean motibo asko dau-
de: bada afizio gisa zaurgarrita-
sun teknologikoa topatzea gogo-
ko duen jendea; eta beste batzuk 
dirua eskatzeko erabiltzen dute, 
extortsio gisa”. Zerbitzuen uka-
penak, birusak, arau urraketen 
blokeoak… Geroz eta kasu gehia-
go daude eraso digitaletan ere, 
“jakintza izanez gero, mila au-
kera daude”. Irekitako wifietan 
ere datu eta informazio guztia 

pilatzen da segundo gutxitan, 
esaterako. 

Zuloak sare guztiek dituzte, eta 
hortaz, ez da komeni pasahitz 
berdinak izatea toki guztietan, 
“zenbakiak, maiuskulak, mi-
nuskulak, zeinu eta ikurrak tar-
tekatu; eta aldiro aldatu. Pasahi-
tzen zaintzarako aplikazioak ere 
badaude, informazio hori gorde 
eta eguneraketa gogorarazteko”. 
Zaintza eta ezagutza behar ditu 
mantenuak, Odriozolaren esa-
netan: “Guk, esaterako, Enpass 
erabiltzen dugu, gakoak pasahi-
tzekin babesteko. Azkenaldian bi 
faktoretako egiaztatzea ari gara 
jartzen, sarbide gakoaz gain. Gil-
tza bat  bezalakoa da, eta mugi-
kor zenbakian bakarrik dauden 6 
zenbakiko digitoak eskatzen diz-
kizu aplikazioak. Norbaitek zure 
pasahitza badu, bigarren gakoa 
behar du”. Gaur egun, sare sozial 
denek dute aukera hori, gainera: 
Twitterrek, Facebookek… “Har-
gatik, jende guztiari aplikatzeko 
gomendatuko nioke. Behin era-
soa jasanda, salduta zaude. Sala-
tu bakarrik egin dezakezu. Au-
rretik hartu behar dira neurriak, 
ondoriorik ez izateko”. Preben-
tzioan dago gakoa, beraz.

Noren esku uzten dugu gure pa-
sahitz eta informazio oro? “Argi 
dago software libreko eta hemen 
egindako sistema eragileak eta 
aplikazioak erabiliko bagenitu, 
segurtasun arazo gutxiago izan-
go genituzkela. Ez dakigu gerta-
tutakoa eraso aleatorioa edo be-

rariaz guri egindakoa izan den. 
Idazten eta elkarbanatzen dugun 
guztia edonoren esku egon daite-
ke”, kontatu du Ibon Iza Pantai-
lak Euskaraz kasua ardatz.

Babesteko zirrikituak
Sare sozialetako segurtasuna 

handitzeko pautez galdetuta, pa-
sahitzak maiz aldatzea ezinbes-
tekotzat jotzen du Maddi Mocha-
les Hamaikako kideak. Eragile 
edo hedabideon kasuan orrial-
deak erabiltzea profilen ordez 
ere proposatu du, “eta orriak ku-
deatzeko profil ezberdinak bai-
mentzea, hackeatzerik egoteko-
tan beste erabiltzaile eskumen-
dunekin azkar erreakzionatu eta 
blokeatzeko” aukera izateko. Ha-
maika Telebistaren kasuan edu-
ki guztiak, zerbitzari propioan 
kokatzea erabaki zuten: “Giga 
eta artxibo mordoa eta eduki di-
gital pila sortzen ditugu egune-
ro”. Inbertsio ekonomikoaren ja-
kitun, bestelako alternatibak ere 
aipatu ditu: “Badira open source 
plataformak ere, bertan edukia-
ren kontrola handiagoa da nor-
beraren esku geratzen baita”. 

Argiako Axier Lopezentzat, 
multinazionalekiko menpeko-
tasunaren ondorioak handiak 
dira: ”Horrelako prozesuen au-
rrean umezurtz uzten zaitu. 
Horrekin ez dut esan nahi Face-
book  Twitter, Youtube edo jen-
dearen gehiengoak erabiltzen di-
tuen plataformetan egon behar 
ez dugunik; menpekotasuna txi-

kitzen joan behar dugula baizik”. 
Bide horretan doako alternatiba 
libreak mahaigaineratu ditu Lo-
pezek: “Adibidez, Peertuben ar-
gitaratzen ditugu bideo guztiak. 
Argiaren gmail kontuaren kon-
trola galdu genuen hartan, Goo-
gle Analitycs ere kendu ziguten, 
baina ordurako Matomo erabil-
tzen genuenez, ez zigun estatis-
tiken kontrola eragotzi,  datu 
horiek gure zerbitzarietan zeu-
delako, eta ez AEBn Googleko 
ordenagailu batean”. "Tresnak 
ez dira neutroak", nabarmen-
du du. “Doako zerbitzuetan geu 
gara produktua. Gure informa-
zioa doan eskaintzen diegu mul-
tinazional pribatuei, eta kontro-
la galtzeko arriskua askoz han-
diagoa da haien mende utziz 
gero”. Soluzioa burujabetza tek-
nologikotik etor daiteke: “Gu-
txienez saiatu beharko ginateke 
guk kontrolatutako beste leku se-
guruetan informazio guztia iza-
ten, eta ahal dela tresna libreak 
erabiltzen”. 

Zero kilometroko kontzeptua 
landu beharko genuke Ion Aldo-
nondoren iritziz ere. “Gure zer-
bitzari eta aplikazioak landu, 
etxekoa etxekotik kontsumitze-
ko; eta gure informazioa non da-
goen zehatz jakin, zaindu eta be-
rreskuratzeko aukera izateko”.

Bien bitartean, bakoitzak bere 
identitate eta ingurune digitalak 
babesten jarraitu beharko du, 
ziberrerasoen olatuak ez dezan 
kontu gehiago harrapa.

Gutxienez, 
zazpi dira 
halako erasoak 
aitortu dituzten 
euskarazko 
komunikabideak 
edo 
komunikazio 
proiektuak

Iragan apirilean Pili Carri-
llo Markezek 35 urte bete zi-
tuen Ilargi taberna kudeatzen. 
Bertan jubilatzea da tabernari 
beteranoaren asmoa, baina ez 
daki egin ahalko duen, lokala-
ren jabeek kanporatu egin nahi 
dutelako. Epaitegi batetik bes-
tera egin du salto auziak, eta 
Espainiako Auzitegi Gorenean 
dago une honetan, ebazpena-
ren zain. 

Ilargiko terrazan bildu gara 
Carrillorekin. Berak ondo 
oroitzen du noiz eta nola har-
tu zuen Laudioko Batzalarrin 
kaleko lokala: “1977ko apiri-

laren 13an izan zen. Taberna, 
berez, 1960. hamarkadan jarri 
zen martxan, ‘Iturri’ izenare-
kin. Negozioa eskualdatu nahi 
zuen aurreko jabeak, eta bera-
rekin sinatu nuen akordioa, lo-
kalaren jabeen oniritziarekin”.

Inbertsio ekonomiko handia 
egin behar izan zuen emaku-
meak. “Eskualdaketagatik 7,5 
milioi pezeta ordaindu nituen. 
Negozioa aurretik zuenak era-
man zuen diru gehiena, eta 
%10 lokalaren jabeak eraman 
zuen, 750.000 pezeta guztira”. 

Tabernariaren arabera, “as-
takeria” izan zen hori, “diru-
tza”. “Pentsa, nik handik 10 ur-
tera pisua erosi nuen kale be-
rean eta 9 milioi kostatu zi-

tzaizkidan”.  Gastuak ez ziren 
horretara mugatu. Beste 1,5 
milioi pezeta inbertitu behar 
izan zituen Carrillok lokala 
egokitzeko, altzari gehienak 
“hondatuta” zeudelako. Hori 
eginda hasi zen martxan ne-
gozio berria. “Langile taber-
na” bat zen garai hartan Ilar-
gi, tabernariak oroitzen due-
nez. “Oinezko kalea zen hona-
koa, eta garai hartan jada exis-
titzen ziren egungo eraikin eta 
lokal guztiak”. 

Errenta igoera, urtez urte
Laudioko “jabe handi” ba-

tzuk dira Ilargiko lokalaren 
jabeak, Carrillok zehaztu due-
nez: “Madrilen bizi den fami-

lia bat da, herrian ere senideak 
dituzten arren. Jende botere-
tsua da, diruduna. Lursailak, 
etxeak, pisuak… denetarik 
daukate”.

1977. hamarkadan ere fa-
milia berarena zen lokala, eta 
17.000 euroko errenta ezarri 
zioten tabernari hasi berriari. 
“Diru nahikotxo zen garai har-
tan eta, gainera, igoera ezarri 
zidaten aurreko negozioak or-
daintzen zuenarekiko”. 

Errenta igotzen joan zen ur-
tez urte, Kontsumo Prezio Indi-
zearen (KPI) arabera, “kontra-
tuak hala zehazten baitzuen”. 
Hala ere, igoera hori ezin da al-
deratu higiezinen prezioek az-
ken hamarkadetan izandako 

Espainiako 
Auzitegi 
Gorenean dago 
une honetan 
Ilargi tabernako 
errentaren 
auzia, 
ebazpenaren 
zain

Baliteke Laudioko Ilargi taberna mitikoak ateak itxi behar izatea hemendik hilabete gutxira. 
Jabego asko dituen familia batena da lokala, eta Pili Carrillo Markez tabernaria bota nahi dute, 
35 urtez errenta ordaintzen aritu ostean. 

Pili Carrillo Markezek 35 urte damaratza Ilargi tabernako barran. Aiaraldea.eus

Alvarado Bañares

Ilargi tabernako errentaren 
auzia, Espainiako Auzitegi 
Gorenera

Madrilen bizi 
diren “jabe 
handi” batzuk 
dira Ilargiko 
lokalaren 
jabeak, 
Carrillok 
zehaztu 
duenez. Beste 
hainbat jabetza 
dituzte herrian 
eta estatuko 
beste toki 
batzuetan

Laudion 
taberna edo 
denda bat 
ireki nahi duen 
pertsona batek 
1.500 eta 2.000 
euro artean 
ordaindu 
beharko ditu 
hilero errentan, 
Carrilloren 
esanetan.  
Ilargik, aldiz, 
274 euroko 
errenta du, 
bere kontratua 
duela 35 
urtekoa delako

gorakadekin. Carrilloren ara-
bera, Laudion taberna edo den-
da bat ireki nahi duen pertsona 
batek 1.500 eta 2.000 euro ar-
tean ordaindu beharko dizkio 
hilero lokalaren jabeari. Ilar-
giren jabeak, aldiz, 274 euroko 
alokairua ordaintzen du gaur 
egun, bere kontratua duela 35 
urtekoa delako. 

Kaleratze agindua
“Arrazoi ekonomiko” hori 

dago bera kaleratu nahi iza-
tearen atzean, Carrilloren abu-
ruz. 

Duela hamar urte hasi zen 
gatazka. “Duela hamar urte 
bidali zidan jabeak lehen gu-
tuna, esanez  25 urte bete ni-
tuela tabernan eta joan behar 
nuela. Nik abokatu batengana 
jo nuen orduan, eta esan zidan 
ez nuela ezer egin behar. Kon-
tratua 25 urterako zen, beste 5 
urteko luzapenarekin”. Gauzak 
hala, handik bost urtera jaso 
zuen bigarren gutuna, abuz-
tuan. “Azarora arte ematen zi-
daten nire gauzak hartu eta joa-
teko epea. Orduan hasi zen ga-
tazka, ez nintzelako joan”. 

Jabeak salaketa jarri zuen, 
eta epaitegian amaitu zuen 
auziak. “Amurrioko epaitegian 
egin zena nik irabazi nuen, eta 
Gasteizen egin zena galdu egin 
nuen. Gauzak hala, Espainia-
ko Auzitegi Gorenean gaude 
orain”, azaldu du tabernariak. 
“Amurriokoa irabazi nuenean 
tratua egitea proposatu zida-
ten, errenta ‘gaur egungo ga-
raietara’ egokitzeko. Ez zidaten 
diru-kopururik iradoki, baina 
nik ezetz esan nien. Argi nuen 
une horretan, epaiketa eta abo-
katuekin hasita, jada ez nuela 
akordiorik egingo. Joan behar 
banaiz joango naiz eta geratu 
behar banaiz geratuko naiz”.

Eskualdaketa VS subrogazioa
1977ean sinatutako akor-

diaoren gaineko desadostasun 
juridiko bat dago auziaren epi-
zentroan, Carriloren arabera. 
“Jabearen arabera, nik taber-
na hartu nuenean ez zidaten 
eskualdatu, subrogatu baizik. 
Baina eskualdaketa bat izan 
zen. Subrogazioa beti egiten 
zaio gertuko pertsona bati, se-
nide zuzen bati. Nik, adibidez, 
nire alabari subrogatu ahalko 
nioke. Baina nik egin nuena es-
kualdaketa izan zen. Ez nuen 
aurreko jabeekin zerikusirik 
eta, esan bezala, 7,5 milioi pe-
zeta ordaindu behar izan niz-
kien”. 

Hor dago koxka, eta hori da 
Espainiako Auzitegi Gorenean 

ebatzi beharko dena. “Eskual-
daketa izan zela ebatziko ba-
litz, ni jubilatu arte geratu 
ahalko nintzateke tabernan 
eta orduan aukera izango nuke 
nire alabari subrogatzeko. Nire 
lanpostuan jubilatzeko aukera 
emango lidake horrek, hori da 
nahi dudana, horregatik nago 
borrokan”. 

Izan ere, lokalaren jabeek 
eskuak nahiko lotuta dituz-
te. Ezin dute Carrillo bota ezta 
errenta aldatu, kontratua Bo-
yer legea baino lehen sinatu ze-
lako. Miguel Boyer ministroak 
garatu zuen lege hori, 1985. ur-
tean. Ordura arte, alokairuen 
kontratuek ez zuten iraunal-
di finkorik. “Funtsean, kon-
tratuak indarrean mantendu 
zitezkeen errenta ordaintzen 
zuenak nahi arte”, azaldu du 
Carrillok. “Baina lege berriak 
amaiera jarri zion horri, kon-
tratuek iraupen zehatz bat izan 
behar zutelako”. 

Ez da kasu bakarra
Azken urteetan beste hain-

bat taberna mitikok itxi di-
tuzte ateak Laudion, antzeko 
arrazoiak medio. Ilargitik me-
tro eskasetara daude bi adibide 

esanguratsu: El Blanco eta La 
Viña. “Nire egoera berdinean 
zeuden pertsonak ziren. Baina 
lege aldaketarekin errentak igo 
egin ziren, eta biek itxi zuten, 
ikusten zutelako ateratzen zu-
ten diruarekin ez ziela mere-
zi. Zer gertatu da ordutik hona? 
La Viña itxita dago eta El Blan-
co esku askotatik igaro da oso 
denbora gutxian. Zergatik? Di-
ruak ez duelako ematen”.

Carrillok argi du gaur egun-
go errentak “gehiegizkoak” di-
rela: “Establezimendu berriak 
irekitzen dira egun batean eta 
hurrengoan ixten dira. Zerga-
tik? Gehiegizko errentak or-
daindu behar direlako”.

Horren aurrean, bere erren-
ta baxua defendatu du: “Behin 
baino gehiagotan etorri dira ja-
beak esanez gutxi ordaintzen 
nuela eta errenta igo behar-
ko litzatekeela. Zergatik? Nire 
kontratuak esaten du hemen 
jubilatzeko eskubidea dudala. 
Zergatik igo beharko nuke are 
gehiago jada Kontsumorako 
Prezioaren Indizearen arabe-
ra igotzen den zerbait? Alokai-
ruan sartu nintzenean nik asko 
ordaintzen nuen, eta are gehia-
go igo zidaten errenta. Orain, 

1977tik hona bi obra handi egin ditu Pili Carrillo Markezek tabernan, biak bere poltsikotik ordainduta. Aiaraldea.eus

apur bat mesede egiten dida-
nean, zergatik handitu behar-
ko nuke?”. 

Era berean, ostalariak na-
barmendu du establezimen-
duaren mantenua bere gain 
egon dela hiru hamarkade-
tan: “Ez zait bidezkoa irudi-
tzen kontuan ez izatea lokal 
honetan egin dudan guztia. 
Kasu batzuetan, komunitate 
zenbait gastu ordaindu ditut, 
niri ez zegozkidanak. Egin di-
tudan inbertsio guztiak hemen 
geratuko lirateke nik alde egin 
beharko banu”. 

Hiru hamarkada hauetan bi 
esku-hartze handi egin ditu 
Carrillok. “Bat hasieran, sar-
tu nintzenean. 1,5 milioi peze-
ta gastatu nituen taberna kon-
pontzeko. Orain dela sei-zazpi 
urte, aldiz, beste 30.000 euro 
baliatu ditut lokalean. Zerga-
tik? Ba nire negozioa delako eta 
egoera onean egon behar dela 
uste dudalako. Lokalaren ja-
beak, kasu hauetan, ez du ezer-
txo ere ordaintzen. Nire auke-
ra izan da”.

Carrillok ez daki, kasu hipo-
tetiko batean, zenbateko igoe-
ra proposatuko lioketen, baina 
argi du hirukoiztu egin nahiko 
lioketela. “Ez naute epaiketara 
eramaten 50 eurotan igotzeko”. 

Horri lotuta, ondorio latza 
plazaratu du 35 urteko ibilbide-
dun ostalariak: “Nik Ilargigatik 
ordaintzen dudana baino hiru 
aldiz gehiago ordaindu behar-
ko banu, alde egingo nuke. 35 
metro karratuko lokal bat da 
hau, kokalekuak ematen dio 
duen balio apurra. Argi dau-
kat: Ilargi hiltzen bada, betira-
ko izango da, ez du beste inork 
hartuko”. 

Ilargirena ez da 
kasu bakarra, 
Laudioko 
beste hainbat 
taberna mitikok 
itxi dituzte 
ateak azken 
hamarkadetan 
errenten 
igoeren 
ondorioz

Testua Txabi 
Alvarado Bañares

Laudioko taberna mitikoene-
tako bat izan zen La Viña. 1960. 
hamarkadan ireki zen lehenbi-
ziko aldiz, eta 1971ko urtarri-
lean hartu zuten Nandi Atxa 
Gorostiagaren gurasoek. Be-
rak hamar urte  zituen orduan, 
baina ondo oroitzen ditu garai 
hartan bizitakoak. “Otsailean 
ireki genituen ateak. Nire gu-
rasoek 100.000 pezeta ordain-
du behar izan zizkioten aurre-
ko jabeari eskualdaketagatik, 
eta lokalaren jabeak 4.000 pe-
zetako errenta ezarri zien. Ba-
zen dirua garai hartan”. 

Atxak azaldu duenez, 1971an 
sinatutako kontratuak errenta-
ren igoera progresibo bat pro-

posatzen zuen: “Hirugarren 
urtean hilero 4.500 pezeta or-
daintzera pasa ginen, eta hor-
tik aurrera Kontsumo Prezio In-
dizearen (KPI) araberakoa izan-
go zen igoera”. Hirugarren ur-
tea amaitzear zegoenean loka-
laren jabearen bisita izan zuten. 
Hala oroitzen du Atxak: “Ni ta-
bernan nengoen laguntzaile 
moduan, eta lokalaren jabeak 
nire aitari esan zion errenta igo 
egingo zela. Nire aitak esan zion 
ez zuela uste hori horrela izan 
behar zuenik, kontratuan bes-
te gauza bat zehazten zelako. Ja-
bea sumindu egin zen orduan, 
eta zigarro piztu bat bota zion 
nire aitari”. 

Hor hasi zen jazarpena, ta-
bernariaren aburuz: “Epaikete-
tan murgildu gintuzten, gu bo-

tatzeko helburuarekin. Uko egi-
ten zioten errentaren ordainke-
ta jasotzeari, eta gero argudia-
tzen zuten ez genuela ordaindu 
nahi. Baina guk bagenekien zer 
egin behar genuen: Correosera 
joaten ginen eta bertatik bidal-
tzen genuen dirua, eta frogagi-
riak gordetzen genituen, epai-
ketetan aurkezteko, baina ber-
din zitzaien”. Atxak ez du oroi-
tzen zenbat aldiz joan behar 
izan ziren epaitegietara, “10-15 
inguru izango ziren, eta ez zi-
ren gehiago izan gure aboka-
tuak esaten zielako ez izateko 
ergelak, bazekitela ez zutela ira-
baziko”. 

Atxaren gurasoak saiatu zi-
ren lokala erosten: “Aitak loka-
lak balio zuen bikoitza eskaini 
zion jabeari, baina honek uko 

egin zion. Nahikoa desgaste da-
kar tabernako bizitzak, epaike-
tetan murgilduta egoteko”.

1995. urtean hartu zuen Nan-
dik bere gurasoen lekukoa ta-
bernan. Urte garrantzitsua 
izan zen hura, orduan sartu 
baitzen indarrean hiri-erren-
tamenduen lege berria. “Lege 
horrek 20 urteko iraungitze 
epea jartzen zien nirea beza-
lako negozio batzuen alokai-
ru-kontratuei. Behin epe hori 
iraungita, jabeek eskumena zu-
ten lokalei nahi zuten prezioa 
jartzeko”, azaldu du taberna-
riak. “Lege aldaketa hori bai-
no lehen, kontratuak hiru be-
launaldiz mantendu zitezkeen: 
nire aitak kontratu bat sinatzen 
bazuen nik kontratu hori man-
tendu nezakeen, eta nire se-

Ilargi tabernarena ez da kasu isolatu bat. Azken urteetan Laudioko 
hainbat establezimenduk itxi behar izan dituzte ateak errenten bat-bateko 
gorakadengatik. La Viña da horietako bat.

Nandi Atxa Gorostiagak hamarkada luzez kudeatu zuen La Viña taberna. Egun, hutsik dago establezimendua. Aiaraldea.eus

“40 urteko tira-biren 
ostean itxi behar izan 
genituen La Viñako ateak”

me-alabek ere mantendu ahal-
ko lukete”.  Gauzak hala, 20 urte 
beranduago jaso zuen La Viñak 
kaleratze agindua, 2015eko urta-
rrilean. “Urtarrilaren 1ean kan-
poan egon behar nuela esan zi-
daten, baina abokatuak gera-
tzera animatu ninduen. Nire 
ama bizirik zegoen garai har-
tan. Legalki bera zen taberna-
ren jabea, eta bazegoen abagu-
ne bat kaleratuak ez izateko”. 

Epaiketak
Epaiketetan murgildu ziren 

orduan. “Amurrioko epaitegian 
lehen epaiketa galdu egin ge-
nuen. Beste bat izan genuen  Ara-
bako Auzitegi Probintzialean eta 
hori ere galdu genuen, baina au-
kera ematen zigun Espainiako 
Auzitegi Gorenera joateko. Auzi-
tegi gorenak aukera zuen kasua 
onartu edo ez onartzeko. Esan 
zidaten oso aukera gutxi nitue-
la onartua izateko. Orduan era-
baki nuen taberna ixtea”. 

La Viñarekin batera, inguru-
ko beste bi lokalek itxi zituzten 
ateak: Blanco tabernak eta Al-
macenes Alava dendak. Jabe ber-
dinarenak ziren bi lokal horiek. 
“Eurei ere une berean iraungitu 
zitzaizkien kontratuak.  Jabeek 
ez zuten harreman ona Almace-
nes Alavakoekin, eta zuzenean 
kaleratu zituzten. Blanco taber-
nakoei, aldiz, igoera handia pro-
posatu zieten”. 

Atxari ere proposatu zioten ta-
bernan geratzea, errenta gaur-
kotuta. “Hilero 1.500 euro ingu-
ru ordaintzea proposatu zida-
ten, %250 inguruko igoera lehen 
neukan errentarekiko, baina 
nik jada ez nuen bertan geratu 
nahi. Tabernako lana jada ez zen 
lan duina”.

Tabernari beteranoaren us-
tez, aisialdian egondako alda-
ketek nabarmen okertu dute 
ostalaritzaren sektorea. “Lau-
dion egon dira une batzuetan 
zeintzuetan 100 taberna egon 
diren, baina 4.000 pertsona in-
guruk erabiltzen zituztelako”. 
Establezimendu kopurua jaitsi 
egin da urtez urte, eta erren-
tak igo. “Gauzak gaizki doaze-
nean ez da berdina hilean 500 
euro edo 1.5000 euro ordaintzea. 
Mugatik oso gertu zaudenean, 
gastuen alde hori hirukoiztea 
uzteko arrazoia izan daiteke”. 
La Viña bera da ostalaritzaren 
gaur egungo egoera ezegonko-
rraren adibide. 2015tik  hona bi 
aldiz ireki da lokala, ‘Viña Be-
rria’ izenarekin, baina ez du 
asko iraun. Gaur egun, ‘Aloka-
tzen da’ dioen kartela du loka-
lak erakusleihoan.

Norena da Laudio?

Testua 
Txabi Alvarado Bañares

"La mitad del pueblo es mio y 
de mi mujer, y la otra mitad lo 
tengo en alquiler". Hala abes-
ten zuen Pirulo Txou umore tal-
de laudioarrak 1990. hamarka-
dan, The Offspring taldearen 
kanta bat bertsionatuz. 

Kanta horrek erreferentzia 
egiten zion Laudion askotan ko-
mentatu baina gutxitan azalera-
tu den uste bati: Norenak dira 
herriko lokal gehienak? Zenbat 
‘jabe handi’ daude herrian?

Horri buruz galdetu diogu 
Ilargiko tabernaria den Pili Ca-
rrillo Markinezi. Batzalarrin ka-
leko hainbat gune seinalatu ditu, 
bere tabernako terrazatik mu-
gitu gabe. “Lokal hori, taberna 
hori, pisu horiek… nire taberna-
ko lokalaren jabeek beste hain-
bat jabego dituzte hemen bertan, 
eta Lamuza Parketik gora dagoe-
naren zati bat ere eurena da”.  
La Viña taberna ere bada Lau-
dioko ‘jabe handi’ batena, Nan-
di Atxa Gorostiagak zehaztu due-
nez. “Erdiguneko hainbat lokal 
dira familia berarenak”. Hala 
ere, tabernari erretiratuak ez du 
uste Laudio jabe gutxiren artean 
banatzen denik: “Langile askok 
erosi zituzten aspaldi lonja eta 
pisuak. Pisuek bere garaian 
100.000 pezeta balio zezaketen 

eta diru hori, Acerosen  edo Tu-
bacexen orduak sartuta, erraz 
ordaindu zitezkeen, gaur egun 
ezinezkoa dena. Horrek eragin 
zuen jabetza gehiago banatzea. 
Beste herri batzuetan, aldiz, ka-
zike gehiago egon dira”. 

Hala ere, Pili eta Nandirenak 
bi iritzi baino ez dira. Benetako 
errealitatea zein den jakiteko, 

datuetara jo beharko litzateke. 
Eustatek plazaratutako datuen 
arabera, 2020. urtean 1.615 erai-
kin zeuden Laudion. Horietako 
1.076  etxebizitzetara bideratuak 
zeuden, 218 lokaletara eta 321, 
aldiz, bi funtzioetara. 

Baina, nortzuk dira eraikin 
horiek jabeak? Datu horiek jada 
ez dira publikoak. Espainia-
ko Gobernuak emandako iriz-
pideen arabera, ‘jabe handi-
tzat' hartu daiteke 10 hiri-higie-
zin baino gehiago dituena. Es-
painiako Ogasun Ministerioak 
emandako datuen arabera, Ma-
drilen eta Bartzelonan pilatzen 
dira 'jabe handi' gehienak (%20
). Probintzia guztietako datuak 
eskaintzen ditu ministerioak, 
Hego Euskal Herrikoak salbu, 
bertako datuak bertako katas-
tro agentziek kudeatzen dituz-
telako.

‘Jabe handien’ afera eztabai-
da publikora atera da azken 
hilabeteetan, Espainiako Go-
bernuak alokairuak mugatze-
ko hartutako neurrien testuin-
guruan. Laudiora ere egin du 
jauzi eztabaidak. Omnia alder-
diak, adibidez, zoru librea du-
ten ‘jabe handiei’ Ondasun Hi-
giezinen gaineko Zerga “ahalik 
eta gehien” igotzea proposatu du 
ordenantza fiskalen eztabaidan. 
Gaiak, beraz, badu mamia, abes-
ti baten estrofatik harago.

Laudioko hainbat lokalek urte asko daramatzate hutsik.  Aiaraldea.eus

Ez dago 
Laudion 
zenbat ‘jabe 
handi’ dauden 
jakiteko datu 
publikorik

Espainiako Gobernuaren arabera, 10 hiri-higiezin baino 
gehiago dituzte pertsona juridiko zein fisikoak kontsideratu 
daitezke ‘jabe handi’. Horrelako zenbat daude Laudion? 
Ez dago galdera horri erantzuteko datu publikorik.  

1.615 
eraikin daude 
Laudion, 
Eustatek 
2020an 
argitaratutako 
datuen 
arabera

 218
eraikin daude 
bideratuak 
lokaletara

 321
eraikinek 
dituzte 
etxebizitzak eta 
lokalak

 10
hiri-higiezin 
baino gehiago 
dituzten 
pertsona fisiko 
eta juridikoak 
kontsideratzen 
dira ‘jabe 
handiak’, 
Espainiako 
Gobernuaren 
arabera

erreportajea

Testua eta argazkiak
Aimar 

Gutierrez Bidarte

Asko dira bizitza hobe baten bila, 
munduko hamaika herrialdetatik 
Aiaraldera etorri diren pertsonak; 
orotariko arrazoiek bultzatuta, asko 
baldintza gordinenetatik ihesi: gerra, 
pobrezia, jazarpena… Pertsona 
migratu haina arrazoi, eta beste 
hainbeste bizipen guzti hauen 
atzean. Herrialde bateko zein bes-
teko etorkinek errealitate krudel 
berdinarekin egiten dute topo: euren 
egoera erregularizatzeko ezintasu-
na.

Nondik dator erregularizatzeko 
zailtasun hori? Alessandro Bentra-
na ZEHAR-Errefuxiatuekin elkar-
teko kidea da, eta berak argi du 
erantzuna: “Arrazismo instituzional 
asko dago”. Besteak beste, asilo-es-
katzaileekin egiten du lan Bentranak 
eta ondo ezagutzen du pertsona 
migratuek bizi duten egoera.

Bentranaren iritziz, herrialde 
industrializatuek interesa dute biz-
tanle saldo bat limbo juridiko batean 
mantentzen, hauek inork egin nahi 
ez dituen lan eta ogibideetara bidal-
tzeko. “Espainiako Estatuko ekono-
mia pertsona migratuek eusten 
dute, baina hori ez da inon aitortzen. 
Pertsona migratuak dira landa ere-
muan jornalari lanak egiten dituz-
tenak, zaintza lanak euren gain 
hartzen dituztenak… — nabarmen-
du du Bentranak — ezinbesteko 
lanak dira guztiak, baina lan bal-
dintza oso prekarioetan eginak; hor 
baliatzen du estatuak pertsona 
migratuen ezegonkortasuna”.

Cheryf eta Djamila
Ezegonkortasun egoera horretan 

aurkitzen dira, beste hainbesteren 
artean, Cheryf eta Djamilaren fami-
lia. Arrankudiaga-Zollon bizi dira 
lau seme-alabarekin batera. Egoe-
ra erregularizatzeko ezinbestekoa 
dute lan kontratu bat, baina pape-
rik ezean ezinezkoa dute lan eskain-
tzarik aurkitzea.

Historia gogorra da Cheryf eta 
Djamilarena. Duela ia hiru urte alde 
egin zuten Aljeriatik. “Oso gogorra 
da bizitza Aljerian, kaos hutsa da, 
ez dago gobernurik. Txiroak ginen 
eta ez genuen gure bizitza aurrera 
ateratzeko inolako baliabiderik — 
gogoratu du Cheryfek — Egonkor-
tasun bilatzeko genuen alde berta-
tik, seme alabei bizitza duin bat 
eskaini ahal izateko”. Cheryf taxi 
gidari bezala aritu zen bertan, erai-
kuntzako behargin gisa ere eman 
zuen denbora, baina nekez irabaz-
ten zuen bizitzeko beste. Gurasoak 
galdu zituzten biek gaztetan, eta, 
aitortu dutenez senideen babesik 
gabe zaila da Aljerian bizirautea.

2019ko azaroan gurutzatu zuten 
mediterraneo itsasoa Cheryfek, 
Djaimilak eta euren hiru seme ala-
bek. patera batean sartuta. Djami-
la haurdun zegoen une horretan 
“Oso bidaia gogorra izan zen, pate-
ran beldur asko pasatu genuen, 
baina Aljeriako kostaldeko labarre-
tan behera hondartzan paterara igo 
arteko bidea ere oso arriskutsua 
eta beldurgarria izan zen”, azaldu 
du Djamilak.

26 ordu igaro zituzten Afrikako 
kostaldearen eta Espainiako Esta-
tuaren arteko uretan. 200 kilome-

Pertsona 
migratuen 
errealitatea, 
azalera
Giza Eskubideak urratuz eta legearen interpretazio 
interesatuekin pertsona migratuen aurrean 
harresia eraiki dute Europako estatuek. Espainiako 
Estatuan, esaterako, asilo-eskatzaile guztien 
eskaeren %10 onartzen dira bakarrik, milaka 
lagun linbo juridiko batera kondenatuz. Atzean 
izen abizenak eta istoria errealak aurkitzen dira 
zifra horien.

Testua eta argazkiak

Alessandro Brentanak eta Mina Elyk migrazioaren inguruan hausnartu dute.  Aiaraldea.eus

troko bidaia zen, beste hamar lagu-
nekin batera. “Neguko eguraldia 
zegoen, euria eta hotza. Oso gogo-
rra izan zen —  gogoratu du Chery-
fek begiak bustirik — Murtziako 
kostaldera iristeko 40 kilometroren 
faltan, Espainiako Itsas Armadako 
ontzi batek erreskatatu gintuen”.

Familiaren odisea, ordea, ez zen 
bertan amaitu. Mediterraneoa 
bezain ekaiztsua izango zen borro-
ka burokratiko amaigabe bati ekin 
zioten. Hilabete gutxi batzuk igaro 
zituzten Cartagenan, fundazio baten 
laguntzarekin. Bertan zeudela asi-
lo humanitarioko programaren 
barruan sartzea eskatu zuten. 
Orduan jaio zen familiako laugarren 
semea.

Sei hilabeteko luzapena eskatu 
zezaketen Murtziako fundazioan 
baina Euskal Herrira joateko esan 
zieten: “Gezurra esan ziguten, doku-
mentu batzuk sinarazi zidaten guk 
asilo programari uko egiteko. Ez 
zidaten itzultzailerik jarri eta nik 
ez nuen ezer ulertzen, esan zidaten 
lekualdatze bat ari nintzela sinatzen, 
bidaia txartelen paper batzuk zire-
la soilik”. Familia aljeriarra ez zen 
engainuaz jakitun izan Iruñara 
iritsi arte: “Donostiara jo genuen 
aurrena. Bertako zerbitzu sozialek 
gure izenak sisteman sartzerakoan 
uko egin zioten gu laguntzeari, 
baina ez ziguten apartekoa azalpe-
nik eman. Murtziara bueltatzeko 
dirurik ez genuenez Gasteizera joan 
ginen eta bertatik Iruñara”. Iruña-
ko Gurutze Gorrian, orduko hartan 
bai, itzultzaile baten laguntzaz, 
jabetu ziren Murtziako amarruaz: 
asilo programatik kanpo utzi zituz-
ten.

Cheryf, Djamila eta seme alaben 
epopeia ez zen bertan bukatu. Bil-
bora bidali zituzten, beste fundazio 
baten laguntzaz. Bilboko aterpe 
batera bideratu zituzten, eta bertan 
igaro zuten COVID-19ak eraginda-
ko pandemiaren lehenengo olatua 
eta konfinamendua. Buelta askoren 
ostean, Arrankudiagako etxebizitza 
batera iritsi ziren. Orduan ere tra-
mitea bideratu zuen fundazioak 
hainbat oztopo jarri zizkien: “Ez 
zuten gure seme-alabak eskolara 
bidaltzerik nahi, legez horretarako 
eskubidea duten arren. Hiru hila-
bete igaro genuen aurrera eta atze-
ra”.

Gaur gaurkoz, Arrankudiagako 
eskolara doaz Cheryf eta Djamilaren 
seme-alabak. “Azkar ikasi dute eus-
kara, oso ondo moldatzen dira. 
Zoriontsuak dira Arrankudiagan; 
lagunak dituzte, esku-pilotan oso 
gustura ibiltzen dira… Hori da 
beraientzat nahi dugun guztia”. 
Halaber, gurasoek euren egoera 
erregulatu ezean, ezegonkortasunak 
jarraituko du familiaren egunerokoa 
arautzen.

Mina
Mina Elyk zorte hobea izan zuen, 

baina berea ere, beste hainbeste-
rena bezala, oztopoz beteriko migra-
zio istorioa da. “Ni 10 urterekin 
iritsi nintzen Amurriora. Nire 
esperientzia ez zen hain gogorra 
izan, beste pertsona batzuen egoe-
rarekin alderatuta. Nire aita oso 
gaixorik zegoen, eta Mauritanian 
ezin genion osasun arreta duinik 
bermatu, dirutza ordaindu behar-
ko genukeelako”.

Turista bisa batekin sartu ziren 
Espainiako Estatura, eta hura agor-
tutakoan ezegonkortasun juridikoan 
murgildu ziren: “Niri horrek ez 
zidan aparteko ezer eragin, ikasten 
nengoen eta horretarako ez nituen 
paperak behar, nire eskubidea 
zelako. Lan egiten hasi nahi nue-
nean, ordea, asko kostatu zitzaidan 
nire egoera erregularizatzea”. 

Sistema arbitrario batekin egin 
zuen topo orduan Minak. “Nire 
anaiari arazorik gabe onartu ziz-
kioten dokumentuak. Niri, aldiz, 
ez zizkidaten bideratu nahi. Uler-
gaitza da, batzuetan onartzen zai-
tuzte eta beste batzuetan ez, arta-
tzen zaituen funtzionarioaren 
araberakoa da. Asko borrokatu 
behar izan nuen”. Bost urte igaro 
zituen Minak horrela, eskaerak 
aurkeztuz, eta hauek ukatuak ziren 
aldiro, prozesua berriz hasiz, harik 
eta administrazioak dokumentazioa 
onartzea erabaki zuen arte. Bost 
urte horietan dokumentu berdinak 
aurkeztu zituen Minak aldiro; bere 
egoera erregularizatzea erabaki 
arbitrarioa izan zen.

Borroka burokratiko horren bes-

erreportajea

“Gezurra 
esan ziguten, 
dokumentu 
batzuk sinarazi 
zidaten 
guk asilo 
programari 
uko egiteko. 
Ez zidaten 
itzultzailerik 
jarri, eta esan 
zidaten bidaia 
txartelen paper 
batzuk zirela 
soilik”

Bere egoera erregulatzeko Cheryfek eta Djamilak ezinbetsekoa dute lan eskaintza bat lortzea.  Aiaraldea.eus

te alderdi batean ere jarri nahi izan 
du fokua Minak: “Egoera irregula-
rrean dauden pertsona migra-
tuek,hemen geratzeko bezain bes-
te zailtasun dituzte euren herrial-
deetara itzultzeko. Ni hirutan izan 
naiz Mauritanian, baina oztopoak 
ez dira falta izan. Beti dago buel-
tatu ezin izango zarenaren beldurra. 
Pertsonak linbo juridiko batean ez 
ezik, nortasun linbo batean ere 
kokatzen ditu: Ez zara bertakoa, 
baina zure sustraiak ere galdu ditu-
zu. Ez zara inongoa”.

Asilo eskaerak
“Oso zaila da asilo eskaera bat 

lortzea. Paperaren gainean esku-
bideak bermatzen badira ere, apli-
katzerako ordua ia ezinezkoa bila-
katzen da asiloa eskuratzea”, azal-
du du Alessandro Brentanak. 
Espainiako Estatuan asilo eskakizun 
guztien %10 onartzen da bakarrik. 
Horrek zailtasun larriak sortzen 
dizkie pertsona migratuei lana 
bilatu edo ikasketak egiterako 
orduan.

“Asiloa lortzen duten horiek ere 
ez daude ataka errazean — gaine-
ratu du Berentanak — denbora 
gutxi dute hizkuntza ondo ikasi eta 
heziketa zentroetan jatorrizko 
herrialdean zituzten ikasketak 
homologatzeko. Hor ere zenbait 
eskubide urratu egiten dira”. Bren-
tanaren iritziz pertsona migratuen 
ikasketa maila “debaluatzeko” disei-
natutako sistema da hori.

Bestalde, asiloa eskuratzen ez 
duen gainerako %90 egoera irre-
gularrean geratzen da, araututako 
lan-merkatutik kanpo, eta lan bal-
dintza prekarioetara kondenatuta.

“Orokorrean 
borondate 
politiko falta 
dago pertsona 
migratuen 
egoera 
bideratzeko. 
Ukrainatik 
etorritako 
pertsona 
guztien 
eskaerak, 
ordea, azkar 
batean 
erantzun dira”

2021ean 
65.000 asilo 
eskaera 
jaso zituen 
Espainiako 
Estatuak, 
pandemia 
hasi aurretik 
urtean 118.000 
eskaeratik gora 
jasotzera iritsi 
zen

Espainiako Estatura iristen diren 
pertsona migratuei hiru asilo mota 
eskaini ahal zaizkie. Alde batetik 
asilo politikoa dago, arrazoi ideolo-
giko, sozial edota erlijiosoengatik 
jatorrizko herrialdean errepresa-
liatuak izateko arriskua duten per-
tsonei eskainia. Bestetik babes 
subsidiarioa eskaini dezake estatuak, 
baldin eta pertsona migratu horien 
jatorrizko herrialdea gatazka arma-
tu batean murgilduta badago. Azke-
nik, asilo humanitarioaren figura 
dago, datuen arabera kasuen %97an 
Venezuelatik etorritako pertsonei 
eskaintzen zaie soilik.

2021ean 65.000 asilo eskaera jaso 
zituen Espainiako Estatuak. Pande-
mia hasi aurretik, urtean 118.000 

eskaeratik gora jasotzera iritsi zen. 
Baimen guzti horien ehuneko oso 
handi bat ukatu egiten da; iaz  49.500 
eskaera izan ziren atzera bidaliak. 
“Borondate politiko falta dago per-
tsona migratuen egoera erregula-
rizatzeko. Ukraina gerrak erakutsi 
du badagoela gauzak egiteko beste 
modu bat. Izan ere, Ukrainatik eto-
rritako pertsona guztien eskaerak 
azkar batean bideratu dira. Arra-
zismo instituzionalaren beste adi-
bide bat”, azaldu du ZEHAR elkar-
teko kideak. 

“Gainera, migrazioaren inguruko 
errelato faltsua eraiki dugu. Espai-
niako Estatura iristen diren pertso-
na migratu gehienak Brajaseko 
aireportutik iristen dira, Kolonbia 

eta Venezuelatik. Ez dira pateretan 
iristen”, azpimarratu du Brenatanak.

Europako harresia
“Horri guztiari gehitu behar zaio 

pertsona migratuek pairatu beha-
rreko mugako indarkeria” gaineratu 
du Alessandro Brentanak. “Guk 
Europan ez dugu gertutik bizi, hiru-
garren herrialde batzuk kontratatzen 
ditugulako horretan jarduteko”. Libia 
da adibideetako bat. Izan ere, Italia-
ko gobernuak akordioak ditu Berta-
ko administrazioarekin pertsona 
migranteak blokeatzeko. Espainiako 
Estatuaren kasuan, Marokoko errei-
nua da indarkeria hori aplikatzeaz 
arduratzen dena. “Melillako hesian 
duela gutxi gertatutako sarraskia da 

ZEHAR-Errefuxiatuekin elkarteak eta Amurrioko Zurrumurruen Aurkako Taldeak ekintza ugari egin dituzte elkarlanean pertsona migratuen integrazioa sustatzeko. Aiaraldea.eus

erreportajea

horren adibide. Europako herrialdeak 
ere badira basakeria horren eran-
tzule”. Alessandro Brenatanaren 
iritziz migrazioa arazo handi bat da 
Europako Estatuentzat zein tokiko 
administrazioentzat, ez ikusiarena 
egiten dute eta pilota alderik alde 
pasatzen dute, neurriak hartu beha-
rrean milaka lagun ezegonkortasun 
egoera kroniko batean mantenduz.

Urratsak aurrera
ZEHAR-Errefuxiatuekin elkarteak 

25 urte daramatza asilo eskatzaileak 
artatzen eta hauei harrera egoki bat 
eskaintzen. Borroka burokratikoaz 
harago pertsona hauek komunitatean 
integratzea ere ezinbestekotzat jo 
du Brentanak: “Sareak ehundu behar 

ditugu, elkar ezagutu eta ekosistema 
egokia sortu pertsona migratuak 
gure artean ondo integratu eta erraz-
tasunak izan ditzaten”. Komunitatea 
ahalduntzeko beharrean jarri du 
Brentanak azpimarra. Bide horretan 
ekintza ugari egin ditu elkarteak 
Amurrioko zurrumurruen aurkako 
taldearekin elkarlanean. Garatutako 
azken proiektua da herriko pertsona 
migratuen bizipenak biltzen dituen 
dokumentala da, baina badira bide 
berean urratsak ematen dituzten 
beste hamaika egitasmo. Horien 
artean aurkitzen da ere urteroko 
Bizilagunak ekimena aurten ere 
jatorri desberdineko herritarrak 
otordu baten bueltan elkartuko 
dituena.

ZEHAR-Errefuxiatuekin elkarteak eta Amurrioko Zurrumurruen Aurkako Taldeak ekintza ugari egin dituzte elkarlanean pertsona migratuen integrazioa sustatzeko. Aiaraldea.eus

erreportajea

Testua eta argazkiak 
Aitor 

Aspuru Saez

Noiz erabaki zenuen zuk 
margolari izatea?

Txikia nintzenetik nahi nuen. 
Orduña Museoan ikusgai 
dagoen erakusketan badago 10 
urterekin egindako koadroa, 
Getxako paisaia da. Ume txikia 
nintzenetik marrazten dut.

Dena den, guztia hasi zen 
Bartzelonako familia bat eza-
gutu nuelako. Grabatzaileak 
ziren eta udatiarrak ziren eta 
hemengo paisaiak margotzen 
zituzten olio-pinturarekin. Han 
hasi zen nire harremana mate-
rial horrekin. 

Eurak Bartzelonara itzul-
tzean, nik jarraitu nuen Urduña-
ko haranean paisaiak margo-
tzen. 

Hamabost urterekin sartu 
nintzen Gama enpresara lane-
ra delineatzaile gisa, zortzi 
urtez. Modu paraleloan mar-
gotzen nuen eta Bilboko Arte 
Eskolan trebatu nintzen. Horren 
ostean, Iruñean egin nuen zer-
bitzu militarra eta teniente 
koronel batentzat margotzen 
nituen koadroak. 

Handik itzuli nintzenean, 
Bilboko Arte Ederretako goi-es-
kola ireki zuten eta ni izan 
nintzen bigarren promozioko 
lizentziaduna. 

Orduan lana eta sorkuntza 
uztartu zenituen?

Ez, nire emazteari esker mar-
gotzera bideratu dut nire bizi-
tza. Bera irakaslea zen Ezke-
rraldean, Sestaon. Jarraitu nuen 
ikasten horri esker eta beka 
lortu nuen Segoviara joateko. 
Estatu Espainiarreko Arte Ede-
rretako goi-mailako ikasleak 
batzen ginen han eta kaleeta-
tik sakabanatzen ginen paisaiak 
margotzeko. Urrezko domina 
eskuratu nuen eta 1976an egin 
nuen nire lehen erakusketa, 
Valera galerian. 

Niretzat oso garrantzitsua 
izan zen, zenbait koadro saldu 
bainituen. Garai horretan jada-
nik margolari abstraktua nin-
tzen, eta ez fi guratiboa. Alegia, 
Arte Ederretan sartu nintze-
nean, lagun batzuei esker, 
margo abstraktuaren jarrai-
tzaile bilakatu nintzen.

Hor hasi zen zure ibilbide 
profesionala?

1977an Gasteizko beste 
arte-galeria batean egin nuen 
erakusketa, baina politika fran-
kisten ondorioz, nire emaztea 
bidali zuten Sestaotik Kanariar 

uharteetara, El Hierrora, hain 
zuzen. Familia osoak etxez 
aldatzeko beharra izan genuen. 
Antza, “nazionalismoen arazoa” 
konpontzeko, penintsulako 
hegoaldeko irakasleak iparral-
dera bidaltzen zituzten eta 
alderantziz. 

El Hierroko uhartera joan 
behar zela esan ziotenean emaz-
teari, San Telmo Museora ni 
joaten ari nintzen nire burua 
eskaintzeko margolari gisa, 
erakusketa egiteko. Bi koadro 
eraman nituen Donostiara 
horretarako. Lortu nuen eta 
1978an erakusketa egin nuen 
han.  Beste bi gehiago egin 
nituen Gernikan eta Durangon.

Eta El Hierron asko margo-
tu zenuen?

Ez, gertatu zen arte-galerien 
mugimendu komertziala, zei-
nak aztoratu ninduen. “Trans-
vanguardia” deitu zuten eta, 
fi nean, suposatzen zuen aban-
goadien desagerpena, egun 
batetik bestera. Bat-batean 
iragan klasikora itzuli zen artea. 
Mugimendu interesatua izan 
zen eta niri depresioa eragin 
zidan. Ni mugimendu espre-
sionistako jarraitzailea nintzen, 
abangoardia klasikoa. 

Hainbat urtez egon nintzen 
eskegita eta 1986an berriro 
konektatu nuen espresionismo 
abstraktuarekin. 

Nola itzuli zinen?
Bilboko Ferian Eder Arte 

ekimena zegoen eta artistok 
erakusmahai batzuetan geni-
tuen gure lanak. Campuzano 
plazan zegoen arte-galeria 
batean ere… Baina krisialdian 
egon nintzen denbora luzez. 
Uste nuen ez nekiela margotzen 
eta zirriborroak egiten nituen 
argizari margoekin eta gero 
kopiatzen nituen olio-pintura-
rekin. 

1990ean nire emazteak plaza 
lortu zuen Kolonbian eta Bogo-
tara joan ginen familia osoa. 
Han berreskuratu nuen autoes-
timua eta biziki margotu nuen. 
Erakusketa egin nuen nazioar-
teko arte-galeria batean eta 
erakusketak prestatu nituen.

Horrez gain erakundeen-
tzako lanak egin dituzu, ezta?

Bai, Bizkaiko itsasontzi-his-
toria margotu dut, natur zien-
tziako Arabako Museorako 
kartelak sortu ditut, argitaratu 
dut Llodio, imágenes para la 
memoria eta El Cerro: Frontera 
abierta liburuak. Lehenengoan 
nire emaztearen aitaren -Jose 
Montes- argazkiekin egin 

PEDRO EGUILUZ (Urduña, 1948) MARGOLARIAK 
ERAKUSKETA JARRI DU ORDUÑA HIRIA MUSEOAN BERE 
IBILBIDE LUZEA ISLATZEKO. ZEUTAN BIZI DA ORAIN, 
BAINA AURRETIK KOLONBIAN, MAROKON EDOTA 
KANARIAR UHARTEETAN EGON DA.

“1970eko 
hamarkadan 
margolari 
abstraktua 
nintzen 
jadanik”

kultura
Testua eta argazkiak 

genuen liburua eta bigarrenean 
Bogotako toki horretako espe-
zieen marrazkiekin osatu 
genuen liburua, ingurumen 
proiektu baten barruan, nire 
emaztearekin ere.

Dena den, ibilbide oso luzea 
dudanez, zaila zait dena labur-
biltzea. Adibidez, Bilboko Ur 
Depositoan egin nuen erakus-
keta bat 'Asuntos de pintor', 
Gasteizen Vital Kutxan beste 
bat, 'Pinturas de reconocimien-
to', 'Afrilias' Casablancan, 'Via-
je de vuelta' Kolonbian…

Galdera apur bat topikoa 
da, baina Kolonbian bizi izan 
zinen drogen kartelen zabal-
kunde garaian…

1990ean Bogotan bizitzea oso 
bortitza zen. Eztandak zeuden 
edonon. Asteburuetan 500 hil-
dako zeuden  tiroz hilda. Bi 
esperientzia oso latzak izan 
nituen, bitan lapurtu zidaten 
eta heriotza oso gertu izan 
genuen. Halaber, Kolonbian 
bizitzeak ahalbidetu zuen New 
Yorketik Magallanasera joatea, 
Amerika ezagutzea: Venezue-

la, Ekuador, Txile, Argentina, 
Galapago uharteak, Madagas-
car, Maurizio… Bidaia ugari.

Kolonbiaren ostean nora jo 
zenuten?

Zeutara. 2008an erakusketa 
oso garrantzitsua egin nuen, 64 
margorekin, Museo de las Mura-
llas Realesen. Bi hilabetez egon 
zen. Umeekin tailerra egin nuen 
margolaritza ez figuratiboaren 
inguruan eta euren margoekin 
murala osatu genuen. Iaz museo 
berean olio-pinturekin egin 
nuen beste bat, 'Contravacío' 
izenekoa. Horror vacuiri buruz-
ko lana. Hau da, artistaren 
beharra koadroaren azalera 
guztia okupatzeko. 

Nola bukatu zenuten Zeutan?
Euskal Herrira itzultzea zen 

asmoa, baina aukera ekonomi-
koa izan zen. Bestalde, gure 
joera nomadarekin jarraitzea 
zen. 

Sestaotik El Hierrora joan 
ginen eta handik Gasteizera, 
gero Kolonbiara, Gasteizera 
berriro, Casablancara, Kolon-

biara beste behin… Niri berdin 
zitzaidan non margotu. 

Eta nola heldu zara berriro 
Urduñara?

Orduña Museoko zuzendariak 
proposatu zidan hemen egitea 
erakusketa eta baiezkoa eman 
nion. 'De memoria' da bere ize-
na. Nire margoak ez du zirribo-
rrorik, zuzenean margotzen dut 
koadroa.  Oso interesgarria iru-
ditu zait herrian egitea erakus-
keta, nire lanak ez baitira figu-
ratiboak. Jende ugari etorri da 
nire “zentzugabekeriak” ikus-
tera. Gainera, polita iruditzen 
zitzaidan koadro bat hemen 
margotzea jendearen aurrean. 

Gero Zeutara itzuliko zara 
lanean jarraitzeko?

74 urte ditut. Duela 50 joan 
nintzela Urduñatik eta margo-
lari bilakatu nintzen. Modu 
apalean Picassoren eredua jarrai-
ki -90 urterekin zendu zen eta 
aurreko egunean zazpi margolan 
sortu zituen-, nik ez dut erreti-
roa hartuko. Ahal dudan bitar-
tean margotzen jarraituko dut.

“Oso polita 
izan zen 
bildumak 
herritarren 
interesa piztu 
zuela ikustea. 
Jendea oso 
pozik atera 
zen, eta askok 
zoriondu 
gintuzten 
egindako 
lanagatik”

“Ikasleek 
egindako lana 
izugarria 
izan da. 
Asko eskatu 
zaie eta 
izugarrizko 
maila altua 
erakutsi dute; 
beti irribarre 
batekin”

kultura

Testua 
Txabi Alvarado Bañares

Josu Ortiz Delgadoren Luces 
del año lana gailendu da Abes-
batzentzako XXVIII Konposi-
zio Txapelketa - BBK sari nagu-
sian. Musikari laudioarrak sare 
sozialen bidez eman du lorpe-
naren berri. Aurreratu duenez, 
2023ko otsailaren 25ean estrei-
natuko dute obra, Barakaldo-
ko Clara Campoamor Gizarte 
Etxean. 

Gaztea den arren, ibilbide 

oparoa egin du Ortizek dagoene-
ko konposaketaren munduan. 
Konposizioa eta zuzendaritza 
ikasi zuen Madrileko musika 
kontserbatorioan. Hogei kon-
posizio sortu ditu honezkero, 
eta iaz bi lan estreinatu zituen 
Madrilgo Reina Sofia Museo 
ospetsuan. Bost urterekin hasi 
zen musika ikasten, eta Laudio-
ko Musika Bandatik zein Bilbo-
ko Kontserbatoriotik igaro zen 
gero. Egun Madrilen dago lau-
dioarra, Konposizioa eta Orkes-
tra Zuzendaritza ikasten.

Josu Ortiz Delgado garaile 
Abesbatzentzako XXVIII. 
Konposizio Txapelketan

Testua 
Aimar Gutierrez Bidarte

Urriaren 14tik 22ra bitartean 
ospatuko dute Seriesland Jaial-
dia eta Daniel|a| websailak lehia-
ketaren sei kategoriatan parte 
hartuko du. Bilbon izango den 
festibala hitzordu oso garran-
tzitsua da websailen esparruan, 
Mikel Ayllonek Aiaraldea Komu-
nikabideari azaldu dionez: "Na-
zioarteko websailen jaialdien 
zirkuituan dago sartuta Series-
land eta atzerriko jende pilo ber-
taratuko da. Aukera polita da, 
atea ireki daiteke kanpora be-
gira eta. Berez, euskal produk-
tu onena izateagatik badaude bi 
sari; Brasilgo nazioarteko jaial-
di batera joatea edota Berlinera".

Guztira, sail ofizialean na-
zioarteko punta-puntako bes-
te hogeita bederatzi websailen 
ondoan egongo da Daniel|a| eta 
EAEn egindako ekoizpenen kate-
gorian gazteleraz egindako bes-
te bi saioekin arituko da lehian.

Zehazki, nazioarteko websail 
onenaren eta dramarik onena-
ren saria jasotzeko aukerak iza-
teaz gain, Nora Alberdik, Irati 
Agirreazkuenagak era Gabriel 
Ocinak ere aitorpenak jaso ditza-
kete, zuzendari onenaren, talde-

ko antzezle onenaren eta taldeko 
gizonezko aktorerik onenaren 
kategorietan, hurrenez hurren.

Proiekzioa eta sari banaketa
Urriaren 17an 19:30ean Da-

niel|a|-ren proiekzioa egin zu-
ten Bilborocken eta urriaren 
21ean izango da sari banaketa 
Guggenheim Museoan. "Talde ia 
guztia joango gara sari banake-
tara", aurreratu du Mikel Ayllo-
nek. Produktuaren emaitzari bu-
ruz galdetuta, Ayllonek positibo-
ki baloratu du egindakoa: "Izan-
dako baliabideekin produktu be-
rritzailea eta kalitatezkoa egin 
dugu. Tamalez, EITB-k ez die 
garrantzirik ematen ikus-en-
tzunezko ekoizpenei, eta eus-
karaz egindakoei, are gutxiago. 
Hortaz, uste dugu zabalpena ez 
dela nahikoa sustatu. Izan ere, 
proiektu honek erakusten du ka-
litatezko transmedia lanak egin 
daitezkeela hemen bertan, kan-
potik, gehienbat Ameriketako 
Estatu Batuetatik, heltzen de-
nari begira egon gabe".

Transmedia proiektuak pod-
casta eta websaila hartzen di-
tuela barne eta azken atala Aia-
raldea Ekintzen Faktorian ber-
tan grabatu zen. 

‘Daniel|a|’ websaioak 
sei izendapen jaso 
ditu Seriesland 
nazioarteko 
webserie jaialdian

kultura

Lehen saria 
eskuratu du 
konposatzaile 
laudioarrak 
‘Luces del año’ 
obrarekin.

Tubacexeko 
grebalariei aitortza 
egin diete Los 
Chikos del Maiz 
rapeatzaileek

Testua 
Aimar Gutierrez Bidarte

"Metaleko edo Tubacexe-
ko grebengatik, borroka egi-
nez garaitu daitekeela froga-
tzen dutenak". Esaldi horre-
kin omendu ditu Los Chikos 
del Maiz bikoteak Tubacexeko 
grebalariak. Nomadas abestia-
ren hitzetan egin diete aitor-
tza Aiaraldeko langileei. Aur-
ki kaleratuko duten Yes, future 
disko berriko bigarren aurre-
rapen kanta da honakoa, Ecos 
de un futuro pasado kantaren 
atzetik. 

Itxaropenari egindako kanta 
da Nomadas. Hori dela eta, 150 
kaleratzeren aurka 238 egunez 
luzatu zen Tubacexeko borro-
ka historikoa ekarri dute go-
gora. Grebak iraun bitartean 
ere bikote valentziarrak hain-
bat elkartasun ekimen babes-
tu zituen Aiaraldeko grebala-
rien alde. Esaterako, erresis-
tentzia kutxan ekarpena egitea 
eskatu zieten euren jarraitzai-
leei. Horrez gain, elkartasun 
zozketa bat ere antolatu zuten, 
etekin ekonomiko guztia greba 
babestera bideratuz:

Testua 
Aitor Aspuru Saez

Azaroaren 26an arte ekintza 
ikusgarria egingo du KulturLa-
bek Lamuza plazan. Horretarako, 
300 laudioarren erretratuekin iru-
di erraldoia osatuko du. Hitzordu 
horrekin, nazioarteko bi arte egi-
tasmotara batuko da. 

Alde batetik, 'Inside Out' proiek-
tuari egingo diote ekarpena. Elkar-
teak berak azaldu du hori: "Paris-
ko "JR" hiriko artistaren proiektua 
da, 148 herrialdetan garatu dena, 
2300 ekintza artistiko baino gehia-
goren bidez". Jadanik 450.000 erre-
tratu baino gehiago bildu dituzte 
ekimen horretan eta laster laudioa-
rrenak ere egongo dira horien ar-
tean. Bestalde, 'Fair Saturday' -Azo-
kako larunbata- proposamenare-
kin ere egingo du bat performan-
ceak. "Jaialdi hau Black Friday 
famatu eta ezagunenaren bihara-
munean ospatzen da, neurrigabe-
ko kontsumismoa eta erosketa kon-
pultsiboaren aurrean kultura eta 
garapen soziala bultzatzeko beha-

rra salatzeko. Bilbotik sortuta, Fair 
Saturday proiektua gero eta urru-
nago hedatzen ari da, eta Laudiotik 
bat egin nahi dugu ekimen errebin-
dikatzaile, kultural eta sozial hone-
kin" azaldu du KulturLabek.  Elkar-
teak ekintzaren berri eman du he-
rritarrak animatu daitezen lagun-
tzen eta erretratuak itsasten. Ho-
rrez gain, erretratu berriak egin 
daitezke. Oraindik ere argazkie-
tan ateratzea nahi badu norbaitek, 
hauxe da argazkilariarekin harre-
manetan jartzeko telefono zenba-
kia: 656 70 70 80. KulturLabek azal-
du du interesgarria dela interesdu-
nak taldeka antolatzea, argazkila-
riari lana errazteko.

Aldarrikatzailea
Egitasmoaren helburua da ez soi-

lik ondo pasatzea edo artea sortzea. 
KulturLabek mezua bidali nahi die 
erakundeei: "Erakundeek ausar-
tagoak eta anbiziotsuagoak izan 
behar dute, eta Lamuza Parkeak 
eskaintzen digun aukera eta gara-
tzen ari diren obrak baliatu behar 
dituzte haratago joateko eta erre-

ferentziazko gune kultural erakar-
garri bat sortzeko. Leku moderno 
eta parte-hartzailea, egungo kul-
tura sustatzeko balioko duena, bai-
na baita palanka ere egingo duena, 
gazteen artean kultura sustatzeko 
eta gorabidean dauden kulturei le-
kua emateko.

Bigarren azala
Bien bitartean aurrera jarrai-

tzen du Kultuzaleak taldearen 
"Bigarren azala" interbentzio ar-
tistikoak. Igor Arzuagaren "Hau 
ez da pipa bat" ilustrazioak janz-
ten du orian Laudioko Zumala-
karregi etorbidea. 15 metro koa-
droko horma irudiak artista are-
tarraren ilustrazioa jaso du, ekai-
nean Kulturlab egitasmoaren 
barruan abiatutako esku-har-
tze artistikoari segida emanez. 
Arzuagak, René Magritte artista 
belgikarrari egin dio keinu horma 
irudi bilakatu den ilustrazioan. Ar-
gazki-oinarri baten gainean trata-
mendu digitalaren bidez egindako 
ilustrazioa da artista aretarrak aur-
keztutakoa".

300 laudioarren erretratuekin 
performancea egingo du KulturLab 
ekimenak azaroaren 26an

Koben, Japonian, ‘Inside Out’ egitasmoaren barruan eginiko ekintza. KulturLab

kultura

Testua
Aitor Aspuru Saez

Veneziara joan zinenean uste zenuen munduko txa-
pelduna eta txapeldunordea izango zinela?

Konturatu nintzen, joan baino lehen, oso lasai nengoe-
la, asko entrenatu nuelako eta hainbat irteera egin ditu-
dalako jadanik selekzioarekin. Esperientziak laguntzen 
du.

 Hala ere, ez nuen espero txapelduna izatea, baina bai 
borrokaren bat irabaztea.

Duela gutxi aipatu zenuen zure helburua zela urduri 
ez jartzea.

Bai, oro har, izugarri urduritzen naiz lehiatzean eta 

zentzu horretan hobetu dut. Ez dut landu, uste dut asko 
entrenatzeak konfi antza eman didala.

Montenegron eta Turkian ibili zara aurretik, esatera-
ko, baina egonaldi hau oso luzea izan da.

Bai, egun pilo izan dira. Irailaren 29tik urriaren 9ra, 
hain zuzen. Ikaragarria izan da, jende asko ezagutu dut, 
herrialde ezberdinetakoak, irabazi dut... Mundiala izan 
da.

Diziplina batean txapeldun izan zara eta bestean txa-
peldunordea, zein ezberdintasun egon da?

Light Contacten irabazi dut. Ezaugarri nagusia da ezin 
dela eman ostikorik gerriaren azpitik. Kick Lightean, aldiz, 
hanketan ostikoak emateko aukera dagoela, bigarren izan 

nintzen. Arraroa da, nik entrenatzen baitut K-1 kirolean 
-belaunak ere erabili ahal dira- eta hobeto ematen zaidan 
diziplina da Kick Lighta, baina aurten Light Contacten 
Turkian ere irabazi nuen Open bat. Harritzen nau, ez 
baita nire diziplina.Aipatu beharra dago, teorian, txapel-
ketan kolpeak arinak izan behar direla, baina gogor jotzen 
dute nazioarteko txapelketetan. Ez dute potentzia kontro-
latzen.

Nola bizi izan dituzu txapelketetako borrokak?
Nahiko ondo, baina galdu nuen fi nalean, ez nuen nire 

burua oso ondo ikusi. Ongi hasi nintzen, baina azken 
asaltoan joan zitzaidan lehia. Dena den, oro har, pozik 
geratu naiz egindako lanarekin. Entzun dut entrenatzaileak 
esaten zidana eta lasaitasunez borrokatu naiz.

IZARO BLANCO PIKATZA (Orozko, 2010) MUNDUKO 
TXAPELDUNA IZAN DA VENEZIAN, LIGHT CONTACT DIZIPLINAN, ETA 
MUNDUKO BIGARREN KICK LIGHTEN. LORPEN HANDIA IZAN BADA ERE, 
GAZTEA ETORKIZUNERA SO DAGO JADANIK

“Munduko 
Txapelketa 
irabazi izana 
ez da mugarri 
bat niretzat, 
lehiaketa 
gehiago irabazi 
nahi ditut”

kirola

17 urterekin munduko txapelduna izanik, zein erronka 
geratzen zaizkizu?

Aurten Espainiako Txapelketa dago eta irabazten badut, 
Europakoa. Open batera joatea nahiko nuke ere, Austriara, 
WAKO sailkapenean puntu gehiago lortzeko. Nahiko nuke 
Olinpiadetara joatea, baina hori ametsa da.

18 urte betetzean ringean aritzeko asmoa duzu?
Aurten jarraituko dut juniorretan, 18 urterekin amaitzen 

delako. 19 urterekin senior kategoriara pasako naiz. Ni 
tatamian borrokatzen naiz, baina nahiko nuke borrokaren 
bat ringean egitea. Biak oso gogoko ditut, baina tatamia 
zabalduago dago. Azken finean, tatamiak eman dit dena. 
Ez dut baztertzen borrokaren bat egitea ringean, baina ateak 
ireki dizkidana izan da tatamia. Ringeko borroka batzuk 

egin nahi ditut, baina lesioak ezberdinak dira eta zaila da 
nazioartean aritzea. Borrokak ez dira txantxak eta badaude 
Azerbajan edo Uzbekistan bezalako herrialdeak, zeinen oso 
gogorrak diren. Horregatik oso ezberdina da Euskal Herrian 
edo estatuan borrokatzea eta nazioartean egitea. Gainera, 
borroka asko behar dira atzerrira ateratzeko, hortaz, momen-
tuz baztertzen dut.

Zein izan da munduko txapelduna izteko ibilbidea?
Kick Boxing egiten hasi nintzen hiru edo lau urterekin. 

Espainiako Selekzioan 2016an hasi ziren ni hautatzen. Nire 
nebagatik hasi nintzen, berak ere egiten zuelako. Sei edo 
zazpi urterekin pentsatu nuen agian ainguratuta geratzen 
ari nintzela, nire lagunek patinajea edo beste kirol batzuk 
egiten zutelako eta utzi nahi nuen, baina jarraitu egin nuen, 
irabazten hasi nintzen eta gehiago gogoko izan nuen. Dena 
izan da nire nebagatik, Espainiako Txapelketara joaten 
nintzenean bera ikusteko zen. Ikusi nuen borrokalariek 
harremana zutela euren artean, kamisetak trukatzen zituz-
tela... Garai hartan nire neba lau aldiz izan zen Espainiako 
Txapelduna eta horrek ere animatu ninduen.

Zer nolako harremanak dituzu zure aurkariekin?
Oso onak. Aurten munduko txapelketan ikusi ditut iaz 

ezagututako batzuk: Poloniakoak, Italiakoak... Kirol honek 
basatia dirudi, baina borroka amaitzen denean, lagunak 
gara. Kamisetak trukatzen ditugu, argazkiak egiten ditugu... 
Gure alde basatia tatamian geratzen da, aurkariak lagunak 
dira kanpoan eta harremanak oso onak dira. Selekzioko 
kideekin harremana ikaragarria izan da, batzuekin hainbat 
urtez aritu bainaiz.

Senior mailan asko aldatuko da dena?
Bai. Oraindik falta zait urtebete juniorren, baina gehiago 

entrenatu beharko dut. 19 urtetik 39 urtera arte heltzen da 
kategoria eta ez da gauza bera 20 urteko kirolari bat eta 
bizitza osoa eman duena Kick Boxing egiten. Jadanik pilo 
entrenatzen dut, baina egoera ezberdina izango da. 16 edo 
17 urterekin kontrolatzen dituzu aurkariak, gutxi direlako. 
Seniorren, ordea, ezin dituzu aurkari guztiak kontrolatu. 
Zailagoa izango da. Munduko Txapelketan kategoriak bana-
tzen dira eta ezin izan ditut seniorrak ikusi, baina Turkiako 
Openean ikusi nituen eta borrokalariek helburu ezberdinak 
dituzte. Adibidez, niretzat irabaztea garrantzitsua da, baina 
orain Kick Boxinga kirol olinpikoa izango dela, seniorrek 
irabazi behar dute, bai ala bai, Olinpiadetan egoteko. Hori 
jokoan dago.

Klub ugaritan ibili zara, gaztea izan arren.
Bai, orain Portugaleten nago, Contact Clubean. Oso pozik 

nago, familia ikaragarria da niretzat eta entrenatzaileak 
onenak dira, jartzen diotelako arreta hasieratik amaierara 
arte. Klub askotan egon naiz eta bakoitzetik ekarpen garran-
tzitsuak atera ditut, baita jendea ezagutu ere. Egungo gim-
nasioan, ordea, Marokoko Txapelduna da nire entrenatzai-
lea eta izugarria da.

17 urterekin munduko txapelduna izateak aldatu dizu 
bizitza, lagunekin, adibidez?

Jendeak esaten dit transmititzen dudala munduko txapel-
duna izatea erraza edo sinplea dela. Egia esanda, ni oraindik 
ez naiz kontziente. Jendeak eta nik ez dugu berdin ikusten. 
Selekzioan dagoen jendearekin gehiago ulertzen dut elkar 
horretan. Azken finean, nik uste dut txapelketa gehiago 
irabazi ahal ditudala. Hau ez da muga, ez dut guztia irabazi, 
gehiago entrenatu behar dut eta jendeak ez du hori ikusten. 
Badago estatu espainiarrean neska bat zeinak bederatzi 
aldiz irabazi zuen Munduko Txapelketa.  Txapelketa bat 
irabazi edo galdu, amaitzen denean, hurrengoan pentsatzen 
hasten naiz. Ainguratzen banaiz garaipenetan, ez dut hobe-
tuko. Izan ere, aurten Munduko Txapelketan Italia garaitu 
izanak ez du esan nahi hurrengo urtean Europako Txapel-
ketan menderatuko dudanik berriz.  

“Ringa oso 
gogoko dut, 
baina tatamia 
izan da ateak 
ireki dizkidan 
diziplina”

kirola



28 AIARALDEA #169 2022ko urriaren 19a

kirola

Testua 
Txabi Alvarado Bañares

Larunbat arratsaldean lehia-
tu zen Aiarako Mendi Duatloia-
ren VII. edizioa, Arespalditzan. 
Arratsaldeko lauretan atera zi-
ren proba banaka egin zuten ki-
rolariak. Handik bost minutura, 
aldiz, txandakako kategoriakoak 
abiatu ziren. 

Biek ala biek osatu behar izan 
zuten ibilbide berdina: 6,18 kilo-
metro oinez, 15,24 kilometro bizi-

kletaz eta, bukatzeko, beste 1,52 
kilometro hankak baliatuta. 

Banakakoen kategorian Josu 
Urrestarazu Garcia gailendu zen 
gizonezkoen artean, ordu bat, 30 
minutu eta 30 segunduko mar-
ka lortuta. Lehen emakumea, al-
diz, Enara Oronoz Mateo izan zen. 
1:52:36 denbora egin zuen Yurre-
baso klubeko kirolariak. 

Txandakako kategorian, ostera, 
Unai Unzaga eta Joseba Aguirrek 
osatutako bikoteak lortu zuen gai-
lentzea, 1:34:52ko marka eginez.

ATLETISMOA
Laudioarrek hiru domina 
lortu zituzten Berangoko 
Nazioarteko Milian

Testua 
Aitor Aspuru Saez

Larunbatean lehiatu zen 
Berangoko XXXIV. Nazioar-
teko Milia eta Laudio Atle-
tismo Klubeko hainbat ki-
dek parte hartu zuten hi-
tzorduan. Gainera, hiru tal-
dekide dominarekin itzu-
li ziren etxera. Hain zuzen, 
June Rivasek brontzezko do-
mina eskuratu zuen 16 ur-
tetik beherako kategorian, 

Ane Lopezek zilarrezko do-
mina irabazi zuen Senioren 
artean eta Naia Laso, Pro-
mesako lehiakideen artean 
ere bigarren izan zen ere.

Alberto Talledo klubeko 
presidenteak oso positibo-
ki baloratu ditu emaitzak: 
"Berangokoa nazioarteko 
lasterketa oso ospetsua da 
eta kanpoko hainbat kirola-
rik parte hartzen dute. Edi-
zio honetan, esaterako, por-
tugaldarrek irabazi zuten". 

MENDIZALETASUNA
1000 ibiltarik bete arte, 
zabalik dago Gorobel 
mendi ibilaldiko izen-
ematea

DUATLOIA
Ehundik gora parte 
hartzaile eta zaletu 
bildu ditu Aiarako Mendi 
Duatloiak

Txandakako kategorian Unai Unzaga eta Joseba Aguirrek osatutako bikoteak lortu zuen marka onena Aiaraldea.eus

Testua 
Izar Mendiguren Cosgaya

Prest dago Mendiko Lagu-
nak taldea 36. aldiz eskual-
deko mendilerro ezagunetik 
zeharkaldia antolatzeko. Aur-
tengo Gorobel mendi ibilaldia 
azaroaren 6an izango da eta, 
ohi gisa, hiru zirkuitu presta-
tuko dituzte. 

Izen-ematea urriaren 11n 
zabaldu zuten, eta hilabeteko 
epea egongo da parte hartze-
ko. Interesdunek Mendiko La-
gunaken webgunera jo behar 
dute horretarako, eta bertan 
dagoen fitxa bete. Hala, oroi-
garritzat banatuko duten ka-
misetaren neurria ere zehaz-
tu beharko dute, beste zenbait 
daturekin batera. 

Hiru zirkuitu
Ohiturari jarraituz, ibilaldi 

txikia (11.5 km), ertaina (22.5 

km) eta handia (49 km) aur-
keztu dituzte. Bira laburrak 
Lendoñogoiti, Goiko Landeta 
eta Mendeika lotuko ditu; er-
tainak Goiko landeta, Bedar-
bide eta Tologorri; eta luzeak 
Gabika, Untzaga, Arando, 
Txarlazo edota Tologorri. Fun-
tsean, Gorobel mendilerroan 
barrena ibiliko dira partaide 
guztiak, norbere erritmo eta 
neurrian bada ere. 

Bestalde, #gorobel22 trao-
la baliatuta, argazki eta bi-
deo labur txapelketa errepi-
katzeko asmoa iragarri du el-
karteak. Ekimen horren in-
guruko xehetasunak Face-
booken, Instagramen edota 
webgunean zabalduko dituz-
te aurrerago. 

Aiaraldea Komunikabi-
deak, babesleetako bat iza-
nik, probaren jarraipen be-
rezia egingo du eskura dituen 
komunikazio euskarrietan.

Ehunka mendizalek hartzen dute parte urtero ekimenean. Aiaraldea.eus

Josu 
Urrestarazu 
Garcia eta 
Enara Oronoz 
Mateo gailendu 
ziren banakako 
proban

herriko plaza

DENBORAPASEN SOLUZIOAK Sudoku, hitz-gurutzatu eta hitz gezidunen soluzioak webgunean ikusgai: http://www.aiaraldea.eus/users/denborapasak

Zozketa

ZAILA

Denborapasak
ERRAZA

XXXVI. Gorobel ibilaldian parte hartzeko bi izen emateren zozketa
Parte hartzeko sartu www.aiaraldea.eus atarian Zozketaren data: urriak  28, 13:00etan. 

XXXVI. Gorobel ibilaldian 
parte hartzeko bi dortsal 
zozkatuko ditu Aiaraldea 
Komunikabideak

Martin
Zorionak Martin, zure familiaren 
partetik

Familia
Idatzi zure mezua eta bidali argazkia agurrak@aiaraldea.eus helbidera eta Aiaraldea.eus atarian plazaratuko dugu. 
Azaroaren 9an argitaratuko da hamabostekariaren hurrengo zenbakia. 

@
BIDALI 
ZURE
ZORION 
AGURRA!

HEZKUNTZA FAKTORIA
KOKORIKO

Arimen gaua

IRAKURKETA 
GUNEA

ARROSA ETA LEUNA
Idazlea: Adela Turin
Argitaletxea: Kalandraka
Genero estereotipoes hitz egiten duen ipuina da 
hau. Haurrekin gaia lantzeko ipuin interesgarria. 
Elefante emeak leunak eta arrosak dira, baina 
badago bat ez duena kolore arrosa hori 
lortzen. Bere etxean presio handia du arroasa 
bihurtzeko.

ENEKOREN SOINEKO 
ARROSA
Idazlea: Anne Fine
Argitaletxea: Alfaguara zubia
Enekori goiz batean bere amak soinekoa 
jartzen dio eta eskolara bidaltzen du. Eskolan trufak eta barreak dira 
nagusi ikusten dutenean. Enekok, ordea, soinekoarekin, bere gorputzean 
ikusten du emakumeek pairatzen dituzten zapalkuntzak.

GAZTAINAK MARGOTU

 JOLAS GUNEA
SIMON
AZALPENA:
Gaur egun agian ez da hain ezaguna. Pantailarik 
gabe jolasteko aukera ematen duen jolas 
interaktiboa da. 

Beraz, jolas elektronikoak erabiltzeko modu 
interesgarri bat da. Memoria jolas bat da, soinu 
eta koloreekin jolasteko duena. Haurrek makinita 
batekin jolastuko dute, baina aldi berean memoria 
eta belarria findu.

AZALPENA:
Orain da gaztaina garaia. Gaztainondoetatik 
dena erabili daiteke. Gaztainondoak oso 
garrantzitsuak izan dira Euskal Herrian.

Fruta hauek omentzeko eskulan bat 
eskaintzen dugu.

1. Mendira joan eta gaztainak bildu. Aztertu 
dauden zuhaitzetatik zein den gaztainondoa 
eta kirikinoak topatu. Batzutan kirikinoak 
gaztainondotik urruti daude.

2. Kirikinoak zabaldu eta gaztaina atera. 
Begiratu eta ondo aztertu gaztaina margotu 
aurretik, zer eta nola margotuko den 
pentsatzeko.

3. Gaztaina permanente batekin edo 
tenperarekin margotu. Aurpegi beldurgarriak 
egin daitezke edo forma ezberdinak. Gozatu 
margotzen.

4. Margotutako gaztainekin lepokoak egin 
daitezke edo gela apaintzeko elementuak.

Bada zer ospatu! Urri bukaera geroz eta gertuago dago, 
eta horrekin batera naturak hainbat aldaketa pairatzen 
ditu. Uda alde batera utzi eta neguaren tartea iristen zai-
gu, negua dator eta harekin batera hotza eta iluntasuna. 

Gaua da nagusi egun hauetan, eguzkiak denbora gu-
txiago argitzen ditu gure kopetak. Gauarekin batera bel-
durrak aireratu egiten dira.

Natura beraz, gure Amalurra, aldaketa fase batean ko-
katzen da, udatik negura, oparotasunetik txirotasunera, 
bizi-bizi egotetik hiltzera… Iluntasuna nagusi da eta lo-
tara sartu da, udaberrian berriz esnatuko dute joaleek, 
makilek eta oilarrek, orain utziko diogu deskantsatzen.

Bai, Arimen gauaz edo Gau Beltzaz ari naiz. Euskal He-
rrian, eta Europa osoan, betidanik ospatu egin den egu-
na izan da. Arestian esan bezala, naturaren aldaketa fase 
baten hasiera da ospatu egiten dena egun hauetan, eta 
beraz gurea den egun bat da.

Naturaren aldaketak betidanik erritualizatu egin izan 
dira, eta urriaren 31ko eguna ere ohitura eta erritoz be-
teriko eguna da. Egun honek gurean hainbat elementu 
ditu, iluntasunaren etorrerarekin beldurrak piztu egiten 
dira, jaia bera beldurraren inguruan kokatzen dugu. Ka-
labazak hustu eta zuloak egin, kandela baten argiarekin 
itzal beldurgarriak egiteko, etxeko arropa zaharrarekin 
jantzi eta aurpegia estali edo margotu kalean beldurra 
eragiteko, eta noski, etxez etxe eskean aritu.

Bada zer ospatu! Gurea ere bada eguna, naturarena. 
Naturarekin konektatu, aldaketak naturarekin batera os-
patu eta gurean gure hizkuntzan bizi jaia, euskaraz bizi!

AIARALDEKO HEZKUNTZA FAKTORIA

SOLUZIOAK

George Hodan

Kontra

Tellería 2, Laudio (Araba)
94 672 65 43// info@

grafi ksarea.ecom

EGUNKARI HAU LAGUNTZEN DUTE:

Kontra

George Hodan

Bi herrialdetako erroak dituzu. 
Polonian jaio nintzen, baina bi 

urte nituela Italiako hegoaldera 
joan ginen bizitzera, Calabriara. 
‘Bota’ren puntan dago, Siziliatik 
gertu. Gurasoak poloniarrak badi-
ra ere, ni bertan bizi izan naiz ia 
bizitza osoan. Italiarra naiz. Hala 
ere, harremana daukat Poloniako 
kulturarekin, gurasoek transmiti-
tu didatelako, batik bat, hizkuntza. 

Etxean poloniera ikasi nuen; es-
kolan, ordea, italiera. Poloniera ez 
dut gurasoek bezain ondo hitz egi-
ten, menperatzen badut ere. Hiz-
kuntza zaila denez, gramatika kon-
plexua da klasean ikasten ez badu-
zu.

Euskaraz hitz egiten duzu?
Ez, lau hizkuntzatan egiten dut 

berba, gaztelaniaz, italieraz, in-
gelesez eta polonieraz. Momentuz 
nahikoa izan dut. Euskara ikasi 

nahiko nuke, elkarrizketak uler-
tzeko. Bartzelonan bizi nintzenean 
katalanera ulertzen nuen, Italia-
ko hegoaldeko dialektoaren antze-
koa baita. Hemen, aldiz, ez dut ezer 
ulertzen.

Nola iritsi zinen Aiaraldeara?
Hemeretzi edo hogei urte nitue-

nean, Norvegiara joan nintzen, 
aita bertan bizi zelako. Bost urte 
eman nituen Oslon lanean, eta 
bertan ezagutu nuen Zaloa, nire 
emaztea, ostalaritza ikastaro ba-
tean. Bera hiru urtez bizi izan zen 
Norvegian. Luxuzko lokaletan lan 
egin ondoren, lekuz aldatzea era-
baki nuen. Norvegia munduko le-
kurik zoriontsuena omen da, baina 
negua luzea da eta argi ordu gutxi-
koa. Udan, berriz, egunak ez dira 
inoiz amaitzen. Arazoa da 8 hila-
bete irauten duela neguak, zero-
tik azpiko tenperaturetan, gainera.

Hortik Aiaraldeara etorri zine-
ten zuzenean?

Ez. Gaztelania ikasten nengoen 
une horretan, Zaloaren laguntzaz, 
baina ez neukan argi nora joan. Or-
duan topatu nuen Basque Culinary 
Centerreko formakuntza bat, kok-
telgintzari aplikatutako sukalda-
ritza-teknikei buruzkoa. Bertan 
ikastea ihesbidea izan zen, lekuz 
aldatzeko eta bertoko gastrono-
mian murgiltzeko. Horren ostean, 
lan praktikak egin nituen Bartzelo-
nan eta Donostiara itzuli nintzen, 
Pedro Subijanaren hiru Michelin 
izarreko Akelarre jatetxera.

Zein da Laudioren eta Donostia 
ren arteko aldea?

Donostia erakargarria da, baina 
zeozer falta zaio. Kontxa hondar-
tza, esaterako, txundigarria irudi-
tzen zait, ur kristalinoetara ohitu-
ta nagoen arren. Laudiora COVIDa-

ren ondorioz etorri nintzen, kon-
fi namenduaren aurreko egunean, 
hain zuzen; bertan lan egiten nuen 
negozioak itxi zuelako eta Zaloa he-
mengoa delako. Horrez gain, Lau-
diok nire herria gogorarazten dit 
eta jendea hurbilagoa da. 

Hemen ikusten duzu zeure bu-
rua?

Asko ikasi dut, hasieran espe-
ro ez banuen ere. Aurreko beze-
roekin nuen tratua oso desberdi-
na zen; hemen askoz hurbilagoa da 
eta gustuko dut. Espero ez nituen 
lagun asko egin ditut eta inoiz ima-
jinatuko ez nituzkeen lanak buru-
tu ditut, pintxopote batean ari-
tzea, adibidez. Oso aberasgarria 
da. Orain Alacantetik itzuli naiz, 
bertako jatetxe bat kudeatzen ari 
baikara eta proiektu berrietan gau-
de lanean hemen, oraingoz isilpe-
koak direnak.

Mundutik Aiaraldera

“Espero ez nituen lagunak eta inoiz irudikatuko 
ez nituzkeen lanak egin ditut Laudion”

ITALIA

DESKRIBAPENA

Hegoaldeko Europako 
estatua da, Po ibaiaren 
harana eta Sizilia eta 
Sardinia uharteak ere barne 
hartzen dituena. San Marino 
eta Vatikano Hiria mikro-
estatuak, gainera, Italiaren 
barruko enklabeak dira. 
Errepublika parlamentarioa 
da gaur egun, eta hogei 
lurraldek osatzen dute 
guztira.

AZALERA

301.340  kilometro koadro.

BIZTANLEAK

60,2 milioi biztanle.

HIZKUNTZAK
Italiera, veneziera edota 
siziliera besteak beste.

